
ኣህጉራዊ መዓልቲ ኣከባቢ፡ ብደረጃ ሃገር ተዘኪራኣህጉራዊ መዓልቲ ኣከባቢ፡ “ብከላ 
ፕላስቲክ የብቅዕ” ብዝብል ቴማ፡ ብደረጃ 
ሃገር ኣብ ኣዳራሽ ምምሕዳር ዞባ ማእከል 
ብ5 ሰነ - ተዘኪራ።

ኣብ’ቲ ላዕለዎት ሰበ-ስልጣን መንግስትን 
ግንባርን፡ ከምኡ’ውን ወከልቲ ትካላት 
ውድብ ሕቡራት ሃገራት ኣብ ኤርትራን 
ካልኦትን ዝተረኽቡሉ መደብ፡ ሚኒስተር 
መሬት፡ ማይን ኣከባብን ኣቶ ተስፋይ 
ገብረስላሰ ኣብ ዘስመዖ መደረ፡ ብከላ 
ፕላስቲክ ብደረጃ ዓለም ንምጽዋሩ 
ኣብ ዘይከኣል ደረጃ ተበጺሑ ከምዘሎ፣ 
ንዕኡ ዝዳረግ ስጉምቲ ክንወስድ ከኣ 
እዋኑ ዝጠልቦ ሓባራዊ ሓላፍነት ምዃኑ 
ኣገንዚቡ።

ዘይተኣርነበን ዘይተወገነን ጐሓፍ ብፍላይ 
ድማ ፕላስቲካዊ ጐሓፍ ኣዝዩ ሃሳዪ ሳዕቤናት 
ስለዘለዎ ብዝግባእ ክምሕደር፣ ዓቕምታት 
ኣብ ምምስራሕ ጐሓፍ ዝነጥፋ ትካላት 
ንምጉልባት ክስራሕን ንንጥፈታተን 
ዝሕግዝ ኣገባብ ኣተኣላልያ ጐሓፍ ድማ 
ክዝውተር ዝተላበወ ሚኒስተር ተስፋይ፡ 

ተመሳሰልቲ ኣጋጣሚታት ንስለ ምጽንባል 
ጥራይ ዘይኰነ፡ ብመንጽር ኣብ ባይታ 
ዘለዎ ጽልዋ ክዝከርን ንነዊሕ ብዝጠመተ 
ተግባራዊ ዕዮ ክስነን ኣተሓሳሲቡ።

ኣመሓዳሪ ዞባ ማእከል ኣቶ ፍስሃየ ሃይለ 
ድማ፡ ንቕሓት ንበይኑ ኣኻሊ ስለዘይኰነ፡ 
ኣብ ኣማራጺታት ፕላስቲካዊ ፍርያት 

ኣድህቦ ብምግባር፡ ንዘላቕነት ውሑስ 
ኣከባቢ ነፍሲ-ወከፍ ኣባል ሕብረተ-ሰብ 
ክነጥፍ ጸዊዑ።

ኣብ ሚኒስትሪ መሬት፡ ማይን ኣከባብን 
ሓላፊ ጨንፈር ኣከባቢ ዞባ ማእከል 
ኣቶ ምሉእብርሃን ገብረዮሃንስ ድማ፡ 
“ምሕደራን ሳዕቤናትን ፕላስቲካዊ 

ጐሓፍ” ብዝብል ኣርእስቲ፡ ኣብ መጽናዕቲ 
ዝተመርኰሰ መግለጺ ኣቕሪቡ።

ኣብ መወዳእታ፡ ብምኽንያት ዓለማዊ 
መዓልቲ ኣከባቢ፡ ኣብ መንጎ ተመሃሮ 22 
ናይ ካልኣይ ደረጃ ኣብያተ-ትምህርቲ ዞባ 
ማእከል ኣብ ዝተኻየደ ውድድር ሓፈሻዊ 
ፍልጠት ንዝተዓወቱ ሽልማት ተዓዲሉ።

ቤት-ትምህርቲ ሕርሻን ቴክኒክን ሓጋዝ፡ 131 ተመሃሮ ኣመሪቓ
ቤት-ትምህርቲ ሕርሻን ቴክኒክን ሓጋዝ፡ 

ብ3 ሰነ ንመበል 24 ግዜኣ ኣብ ዝገበረቶ 
ናይ መመረቕታ ስነ-ስርዓት፡ ን2 ዓመት 
ብግብርን ክልሰ-ሓሳብን ዘምሃረቶም 54 
ደቂኣንስትዮ ዝርከብኦም 131 ተመሃሮ፡ 
ብሰርትፊኬት ኣመሪቓ።

ተመረቕቲ፡ 32 ብኣግሮ-መካኒክ፡ 34 
ብስነ-እንስሳ፡ 31 ብስነ-ኣትክልቲ፡ 34 
ድማ ብስነ-ምዕቃብ ሓመድን ማይን 
ልምዓት መስኖን’ዮም ትምህርቶም 
ተኸታቲሎም።

ሓላፊ ናይ’ታ ቤት-ትምህርቲ መምህር 
መልኣከ ብርሃነ ኣብ ዘስመዖ ቃል፡ ቀንዲ 
ዕላማ ናይ’ታ ቤት-ትምህርቲ፡ ሞያዊ 
ዓቕሚ-ሰብ ብምስልጣንን ብምምዕባልን፡ 
ሕርሻዊ ፍርያት ምዕባይ፣ ምክልኻል 
ምድረ-በዳነት፣ ምርግጋጽ ውሕስነት 
መግቢ፣ ዕድላት ሽቕለት ምፍጣር፣ 
ሽግር ጽሩይ ዝስተ ማይ ኣብ’ቲ ከባቢ 
ዝርከባ ዓድታት ምፍታሕን ጠለባት 
ህዝቢ ምርግጋጽን ኰይኑ፡ ተመሃሮ 

ብዝቐሰምዎ ፍልጠት ንምዕባለ ሕርሻ 
ክሰርሑ ተላብዩ።

ኣብ ሚኒስትሪ ትምህርቲ ዋና 
ዳይረክተር ክፍሊ ቴክኒካውን 
ሞያውን ትምህርትን ስልጠናን ኣቶ 
ተስፋይ ስዩም ብወገኑ፡ 41 ሚእታዊት 
ደቂኣንስትዮ ዝርከብኦም ሰልጠንቲ፡ 
ሞያዊ ዓቕምታቶምን ብቕዓቶምን 
ብስራሕ ከማዕብሉን ኣርኣያ ክኾኑን 
ተማሕጺኑ።

ወኪል ተመረቕቲ ድማ፡ ሕርሻዊ 
እቶት ንምኽዕባት ኣበርክቶኦም 
ከምዘዕዝዙ ገሊጹ።

ኣመሓዳሪ ዞባ ዓንሰባ ኣምባሳደር 
ዓብደላ ሙሳ ኣብ ዝሃቦ መዛዘሚ ቃል፡ 
ብስነ-ፍልጠት ዝተደገፈ ሞያዊ ዓቕሚ 
መሰረት ናይ ኩሉ ከምዝዀነ ብምጥቃስ፡ 
ኣብ ዝተመደቡሉ ቦታ ኣርኣያ ውፉይ 
ስራሕ ክዀኑ ኣዘኻኺሩ።

ኣብ’ቲ ኣጋጣሚ፡ ብሉጽ ነጥቢ 
ንዘመዝገቡ ሽልማት ተዓዲሉ።

ኣብ 1999 ኣገልግሎት ዝጀመረት 
ቤት-ትምህርቲ ሕርሻን ቴክኒክን ሓጋዝ፡ 

ዛጊት ብጠቕላላ 3,346 ተመሃሮ 
ኣመሪቓ’ላ።

ዞባ-ማእከል፡ ጸወታታት ዞባ-ማእከል፡ ጸወታታት 
ባድሜንተን ይቕጽል ኣሎባድሜንተን ይቕጽል ኣሎ

መልእኽቲ መልእኽቲ 
ካብ ካብ 

ሚኒስትሪ ሚኒስትሪ 
. . .. . .

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ዓይነታት ኣእምሮኣዊ ምዝንባዕሕማም ኣእምሮ፡ ንጥዕናዊ ኩነታት 
ናይ ኣእምሮ ዝምልከት ሰፊሕ ዝርግሐ 
ዘለዎ ድኽመት ኣካላዊ ብቕዓት እዩ። 
ኣእምሮኣዊ ምዝንባዕ ተባሂሉ’ውን ይግለጽ 
እዩ። ሕማም ኣእምሮ ንኣተሓሳስባ፡ ኩነተ-
ኣእምሮ፡ ጠባይ ወዘተ ይጸሉ። ንጭንቀት፡ 
ሻቕሎት፡ ፍርሒ፡ ስኪዞፍረኒያን፡ ምዝንባዕ 
ኣመጋግባ፡ ወልፋዊ ጠባይ ከምኡ’ውን 
ካልእ ኣእሮኣዊ ምዝንባዕ የጠቓልል።  
ዝኾነ ሰብ ምስ ግዜ ብኣእምሮኣዊ ጥዕና 

ክትንከፍ ይኽእል እዩ። እቲ ተደጋጋሚ 
ዝመጽእ ምልክት፡ ብዙሕ ግዜ ዝመላለስ 
ወጥሪን ጭንቀትን ፈጢሩ ናይ ምስራሕ 
ዕዮኻ ከሰናኽሎ ምስ ዝኽእል ግና፡ ናብ 
ኣእምሮኣዊ ሕማም ክምዕብል ከም ዝኽእል 
ምስትብሃል የድሊ። 
ሕማም ኣእምሮ ኩነታትካ ሓሚሱ ኣብ 

ዕለታዊ ናብራኻ ከቢድ ጸገም ክፈጥር 
ዝኽእል ጥዕናዊ ጸገም እዩ። ጭንቀት፡ 
ፍርሒ፡ ምርባሽ ኣእምሮ ካብቶም ኣብዚ 
ጸገም’ዚ ዝረኣዩ ሽግራት’ዮም። 
ከም’ቲ ኣካላትና እንተተሃስዩ ዘሕምመና፡ 

ጸገም ኣእምሮ’ውን የሕምም’ዩ። የግዳስ 
ቃንዝኡ ንዓይንና ጎሊሑ ኣይረኣዮን እዩ። 
በዚ እዩ ድማ፡ ግዳያት ናይዚ ጸገም’ዚ 
ዝኾኑ ሰባት ክንኣሊ/ ክንሕግዝ ምስ 
ዘድልየና ዝያዳ ናይ ምዕዛብን ምስትብሃልን 
ዓቕሚ ክንገብር ዘገድደና።      
ተጽዕኖ ኣእምራዊ ሕማም ተጽዕኖ ኣእምራዊ ሕማም 
ኣብዚ እዋን’ዚ ልዕሊ 12 ሚእታዊት ካብ 

ህዝቢ ዓለም ብኣእምሮኣዊ ምዝንባዕ ይሳቐ 
ከም ዘሎ ጸብጻብ ውድብ ጥዕና ዓለም 
የመልክት። እቲ ዓቢ ስክፍታ፡ እቲ ጥዕናዊ 
ጸገም ኣፍረይቲ ዜጋታት ኣብ ዝኾኑ 
መንእሰያት ብዝለዓለ ይርአ ምህላዉ እዩ። 
ሕማም ኣእምሮ ዘለዎም ሰባት ኣብ 

ኩሉ ክፋላት ዓለም ብኣድልዎን 
ተነጽሎን ዝተሳቐዩ እዮም። እቲ ሕማም 
ዝፈጥሮ ቁጠባውን ማሕበራውን ተጽዕኖ 
ከቢድ ጥራሕ ዘይኮነ እናዛየደ ይኸይድ 
ብምዃኑ’ውን ግዳይ ናይዚ ሕማም ኣብ 
ዘለዋ ስድራቤታት ዝፈጥሮ ዕንወት ቀሊል 

ኣይከውንን።
ምልክታት ሕማም ኣእምሮ ምልክታት ሕማም ኣእምሮ 
ምልክታት ሕማም ኣእምሮ፡ ብመሰረት 

እቲ ጸገም ዝፈጥሮ ምዝንባዕ፡ ሃለዋትን 
ካልእ ረቛሒታትን ይፈላለ እዩ። 
ምልክታት ሕማም ኣእምሮ ንኣተሓስሳባ፡ 
ስምዒትን ጠባይን እዩ ዝጸሉ። ገለ ካብቶም 
ምልክታት ሕማም ኣእምሮ፦
- ናይ ሓዘንን ነብሰ ምትሓትን ስምዒት፡
- ናይ ምሕሳብ ጸገም፡ ኣድህቦ ክትገብር 

ምሽጋር፡
- ምሒር ፍርሒን ሻቕሎትን፡ ከምኡ’ውን 

ንነብስኻ በደለኛ ገይርካ ምርኣይ፡
- ኩነተ-ኣእምሮ ብተደጋጋሚ ምቅይያር 

- ውዑይ ጸኒሕካ ቀልጢፍካ ምዝሓል 
ከምኡ’ውን በንጻሩ፡
- ካብ ኣዕሩኽካን ካልእ ንጥፈታትን 

ምንስሓብ፡
- ብተደጋጋሚ ናይ ድኻም ስምዒት 

ምፍጣር፡ ትሑት ሓይሊን ጸገም ናይ 
ድቃስን ምርኣይ፡
- ካብ ክውንነት ምውጻእ፡ ነገራት 

ምትሕውዋስን ምህልዋስን፡
- ንዝገጥሙኻ ጸገማትን ወጥርን 

ክትሰግሮም ዓቕሚ ምስኣን፡
- ንኹነታትን ሰባትን ክተለልዮምን 

ክትርድኦምን ዘይምኽኣል፡
- ኣብ ኣመጋግባ ዘይንቡር ጠባይ 

ምፍጣር፡ 
- ናይ ስጋዊ ስምዒት ባህሪ ምጉዳል ወይ 

ምቕያር፡
- ልዕሊ ዓቐን ምቑጣዕን ምርባሽን፡
- ነፍሰ ቅትለት ክትፍጽም ምድላይ 

ወዘተ እዮም።
ሓደ ሓደ ግዜ ምልክታት ኣእምሮኣዊ 

ምዝንባዕ ብመልክዕ ኣካላዊ ጸገማት ይርአ 
እዩ። ኣእምሮኣዊ ምዝንባዕ ዘለዎም ሰባት፡ 
ቃንዛ ከስዐ፡ ቃንዛ ርእሲ፡ ቃንዛ ዓንዲ ሕቖ 
ከምኡ’ውን ክትገልጾ ዘይትኽእል ቃንዛ 
ኣካላት ከርእዩ ይኽእሉ። 

ጠንቅታት ሕማም ኣእምሮ
ሕማም ኣእምሮ፡ ኣብ ዓለምና ካብ ኣሸጋሪ 

ሕማማት ተባሂሉ ዝጽዋዕ ሓደ ኮይኑ፡ ኣብ 
ትሕቲኡ ዝዝርዘሩ ሓያሎ ጸገማት ናይ 
ኣእምሮ የጠቓልል።
ሕማም ኣእምሮ ብዝተፈላለየ ኩነታት 

ክፍጠር ይኽእል እዩ። ብኡ መጠን እቲ 
ተርእዮታት ክፈላለን ክተሓዋወስን ግድነት 
ይኸውን። ምስ’ዚ ኩሉ ግን ኣብ ዝተፈላለዩ 
ዓይነት ዕድመን ኩነታትን ዝርከቡ ሰባት 
ዘመሳስል ባህርያትን ተርእዮታትን ይርከብ 
እዩ። 
ሕማም ኣእምሮ ብሓያሎ ጀነራውን 

(genetic) ከባብያውን ጠንቅታት ክፍጠር 
ይኽእል እዩ።
- ተወርሶኣዊ (Inherited)፦ ስድራቤትካ 

ኣቐዲሞም ብሕማም ኣእምሮ ዝተጠቕዑ 
እንተጸኒሖም፡ ግዳይ ናይቲ ጥዕናዊ ጸገም 
ክትከውን ዘለካ ተኽእሎ ሰፊሕ ምዃኑ 
እዮም ሓካይም ዝገልጹ። 
- ቅድሚ ምውላድካ ንገለ ዘይንቡር 

ከባብያዊ ጠንቅታት ምቅላዕ (Environ-
mental exposures before birth)፦ ዕሸል 
ኣብ ማህጸን እንከሎ ብዘቖጥዑ ኩነታት 
ምስ ዝትንከፍ፡ ምስ ዝብረዝ፡ ንኣልኮላዊ 
መስተን ሓሺሽን ምስ ዝቃላዕ ንኣእምሮኣዊ 
ጸገም ዝተቓልዐ ይኸውን።
- ከሚካላዊ ውህደት ኣእምሮ (Brain 

chemistry)፦ ኣብ ሓንጎልና ናብ ካልእ 
ክፍሊ ሰብነትና ዝተዋህቦ መልእኽትን 
ምልክታትን ዝሰድድ ከሚካላዊ መስርሕ 
ኣሎ - ‘ኒውሮትራንስሚተር’ (Neurotrans-
mitter) ተባሂሉ ይጽዋዕ። እዚ መስርሕ’ዚ 
ብግቡእ ምስ ዘይሰርሕ ናብ ኣእምሮኣዊ 
ምዝንባዕን ወጥርን ክንኣቱ ግድን 
ይኸውን።
ዓይነት ኣእምሮኣዊ ምዝንባዕዓይነት ኣእምሮኣዊ ምዝንባዕ
- ሕጽረት ኣድህቦን ዋዕን (Attention 

Deficit Hyperactivity Disorder)
ንሓደ ነገር ዓቲብካ ዘይምሓዝን ጠመተ 

ዘይምግባርን፣ ውዑይ ባህርያት ምህላው፣ 
ንነገራት ሕዝ ግድፍ እናበልካ ክሳብ 
መፈጸምትኡ ክትዓዮ ዘይምኽኣል፣ ኣብ 
ሓደ ዘይምቛም፣ ገለ ካብቶም ባህርያት 
ናይዚ ዓይነት ሕማም ኣእምሮ እዮም። እዚ 
ዓይነት ኣእምሮኣዊ ጸገም’ዚ ብዙሕ ግዜ 
ኣብ ህጻናት እዩ ዝርአ።

- ኣእምሮኣዊ/ ቀልባዊ ምምዝባል (Intel-- ኣእምሮኣዊ/ ቀልባዊ ምምዝባል (Intel-
lectual Disabilities)lectual Disabilities)
ቀልባዊ/ ኣእምራዊ ምምዝባል ኣቐዲሙ 

ብዝሕታለ ኣእምሮ ክፍለጥ ዝጸንሐ ጸገም 
ኣእምሮ እዩ። እዚ ስንክልና’ዚ ካብ ግዜ 
ንእስነት ዝጅምር ኮይኑ ሕጽረት ኣብ 
ኣእምራውን ምልምማድን ማሕበራውን 

ሓፈሻዊ ርድኢትን የመልክት።
ሕጽረት ኣብ ብልሓዊ ስራሓት ከም 

ምሕሳብ፡ ኣፈታትሓ ሽግራት፡ ንድፊ፡ 
ረቂቕ ኣተሓሳስባታት፡ ናይ ምምዝዛን 
ክእለት ወዘተ ካብቶም መምዘኒታት ናይዚ 
ኣእምሮኣዊ ጸገማት እዮም። 
ኣብ መዓልታዊ ንጥፈታት፡ ኣብ 

ማሕበራዊ ርክብ፡ ኣብ ቤት ትምህርቲ፡ 
ኣብ ስድራቤታዊ ተሳትፎን ኣብ ምምራሕ 
ውልቃዊ ህይወትን ናይ ምውህሃድን 
ምልምማድን ህጽረት ምስ ዘርኢ 
ብኣእምሮኣዊ ምዝንባዕ ይግለጽ።
- ዝሩግ ጠባይ/ ባህሪ (Conduct Dis-

order)
እዚ ጸገም’ዚ ብመሰረት ዕድመ ክርአ 

እንከሎ፦ 
ኣብ ግዜ ቁልዕነት ዝቕልቀል ዓይነት 

ዝሩግ ጠባይ፥- እዚ ጸገም’ዚ መብዛሕትኡ 
ግዜ ኣብ ደቂ-ተባዕትዮ ዝርአ ኮይኑ፡ ቅድሚ 
10 ዓመት ዕድመ ምምልኡ ይኽሰት። 
ተደጋጋሚ ብኣካላዊ መጥቃዕትን ኣብ 
መንጎ መዘና ዘሎ ዝምድና ብምዝራግን 
ይልለ። 
ኣብ ግዜ ብጽሕና/ ጉርዝውና ዝቕልቀል 

ዓይነት ዝሩግ ጠባይ፥- እዚ ዓይነት ናይ ባህሪ 
ጸገም’ዚ ሓደ ሰብ ዕድመ ግርዝውና ምስ 
ኣተወ ብዘርእዮ ሓዲሽ ባህሪ እዩ ዝፍጠር። 
- ክልተ ጸገም ኣብ ሓደ እዋን (Bipolar 

disorder)
በዚ ዓይነት ኣእምሮኣዊ ሕማም’ዚ ዝሳቐ 

ብዝሒ ህዝቢ ናይ ዓለምና ኣስታት 45 
ሚልዮን ከም ዝበጽሕ ጸብጻባት የመልክቱ። 
እዚ “ኣብ መንጎ ምሉእ ጽላለን ጭንቀትን 
መድረኽ ዝርከብ ዓይነት ሕማም 
ኣእምሮ” ተባሂሉ’ዩ ዝግለጽ። እቲ  ናይ 
ጭንቀት መድረኽ ናይ ምልህዛዝን ትካዘን 
ስምዒታት ዝርኣዮ ክኸውን እንከሎ፡ እቲ 
ናይ ጽላለ መድረኽ ግን ብዝያዳ ኣብ 
ዝበኣሰ ናይ ስምዒት ኩነታት ዝበጽሕ 
እዩ። እቲ ነንሕድሕዱ ናይ ምትኽኻእ 
መድረኽ ግና ዘገም እናበለ እዩ ዝካየድ። 
እቲ ጸገም ቀስ ብቐስ እናበኣሰ ዝኸይድ 
እዩ። 
- ቅዛነት (Depression) - ቅዛነት (Depression) 
ካብ ሕማም ኣእምሮ ኣብ ዝተፈላለዩ ሰባት 

ዝርአ እቲ ኣዝዩ ልሙድ ዓይነት ሕማም 
ኣእምሮ ቅዛነት እዩ። ብደረጃ ዓለም ቅዛነት 
ክሳብ 264 ሚልዮን ሰባት ጸልዩ ይርከብ። 
ዝበዝሐ ንደቀንስትዮ የጥቅዕ። 

ቅዛነት ንብዙሕ ናይ ኣእምሮ ጸገማት 
እዩ ዝሽፍን። ተደጋጋሚ ኣብ ሕማቕ 
ኩነተ-ኣእምሮ ምህላው፣ ናይ ምንባር 
ህንጡይነት ምጥፋእ፡ ሓዘን፡ ዘይተገዳስነት፡ 
ነፍሰ ምትሓት፡ ድኻም፡ ድኹም ኣድህቦ፡ 
ምዕጻው ሸውሃት፡ ድኹም ድቃስ ካብቶም 
ዝረኣዩ ባህርያት ናይቲ ሕማም እዮም። 
ናይ ምልህዛዝን ትህኪትን ዝኣመሰሉ 
ተርእዮታት’ውን ቀንዲ ምልክታት እዮም። 
እዚ ኣእምሮኣዊ ሕማም’ዚ ኣብ ዝለዓለ 

ደረጃ ‘ዲስቲምያ’ (dysthymia) ናብ 
ዝተባህለ ጸገም ይምዕብል። ኣብ ከምዚ 
ደረጃ ዝበጽሐ ግዳይ ብቐሊሉ ናይ 
ምንጽርጻርን ናይ ምቑጣዕን ጠባይ የርኢ።
- ስኪዞፍረኒያ (schizophrenia)
ሓደ ካብቶም ብደረጃ ዓለም ኣሰካፊ 

እናኾነ ዝኸይድ ዘሎ ኣእምሮኣዊ ምዝንባዕ 
ስኪዞፍረኒያ እዩ። ኣብ መላእ ዓለም ልዕሊ 
20 ሚልዮን ሰባት በዚ ጸገም’ዚ ይሳቐዩ ከም 
ዘለዉ ውድብ ጥዕና ዓለም የመልክት። 
እዚ፡ እቲ ግዳይ ክዉንነት ናይ ምፍላይ 

ዓቕሙ ክሳብ ዘጥፍእ ዘብጽሕ ጸገም 
ናይ ኣእምሮ እዩ። ኣብ ከምዚ ኩነታት 
እቲ ግዳይ ሰባት ይጸልኡኒ’ዮም፣ ሕማቕ 
ውዲት የዳልዉለይ ኣለዉ ወዘተ ዝብሉ 
ስምዒታት ስለ ዘሕድር ወግሐ ጸብሐ ኣብ 
ፍርሕን ጭንቀትን ይነብር። 
ስኪዞፍረኒያ ዝሓመመ ሰብ፡ ነገራት ናይ 

ምትሕውዋስ ባሕሪ የርኢ። ዘየለ ድምጺ፡ 
ምልክት ወይ ተርእዮ ከም ዘሎ ብምቕራጽ 
ኣብ ሕልሚ ክህልውስ ይርአ። 
- ጽላለ (Dementia)- ጽላለ (Dementia)
ብደረጃ ዓለም ልዕሊ 50 ሚልዮን ህዝቢ 

ብጽላለ ዝተጠቕዐ ምዃኑ ይንገር። ኣብዚ 
ደረጃ’ዚ ዝበጽሐ ግዳይ ምሉእ ብምሉእ 
ካብ ስድርኡ ወጺኡ ዘይንቡር ነገራት ኣብ 
ምስራሕ እዩ ዝዋፈር። ነገራትን ሰባትን 
ብዝግባእ ከስተብህልን ከለልን ኣይክእልን።
ጽላለ ብዝተፈላለዩ ጠንቅታት እዩ 

ዝስዕብ። ሕማምን መጉዳእትን ኣእምሮ 
ጽላለ ከስዕብ ይኽእል እዩ - ንኣብነት 
ሕማም ረሲዕ ከምኡ’ውን ወጥሪ።  

ፍወሳ ሕማም ኣእምሮ ፍወሳ ሕማም ኣእምሮ 
ፍወሳ ሕማም ኣእምሮ መብዛሕትኡ 

እዋን ምስ ስነ-ኣእምራዊ ምኽሪ ተሳንዩ 
እዩ ዝወሃብ። እቲ ዝወሃብ ኣፋውስ ካብ 
ጭንቀት ዘዝሕል ከም ፓክሲል (paxil)፡ 
ዞሎፍት (zoloft)፡ ፕሮዛክ (prozac) 
ዝኣመሰሉ እዮም። እቲ መድሃኒት፡ እቲ 
ግዳይ ብኽኢላታት ብዝግባእ መርመራ 
ተገይሩሉ ዝወሃብ’ምበር፡ ብባዕልኻ 
ዝውሰድ ኣይኮነን። 
እቲ ግዳይ ግቡእ ዕረፍቲ ከም ዝረክብ 

ምግባርን ኣካላዊ ጽሬት ከም ዝሕሉ 
ምግባርን እቲ መሰረታዊ ዘቤታዊ ፍወሳ 
ምዃኑ ምስትብሃል’ውን የድሊ። 
ግዳይ ግቡእ ኣድህቦ ሂብካ፡ ድሌታቱ 

ክትርዳእ ምፍታን ካብቲ ዘለዎ ጭንቀት 
ዘናግፍ ዝበለጸ ኣገባብ ክንክን ምዃኑ 
ዘይምዝንጋዕ።

ሎሚ ኣብ ERI-TV
        

ንኹሉኹም  ርሑስ  በዓል ዒድ ኣልኣድሓ ክኾነልኩም  እናተመነና፡ ትሕዝቶ 
ፈነወና ሰዓት 9 ንግሆ ዝጅምርን  ብፍሉይ መደባት ዝተሰነየን ክኸውን’ዩ።

ትንታነ ዜናትንታነ ዜናትንታነ ዜናትንታነ ዜና
ሸዊት ተኽለሸዊት ተኽለ

ካናዳ፡ ንትራምፕ ንምምካት ወጢናቶ ዘላ መደብ ቍጠባዊ ህንጸትቀዳማይ ሚኒስተር ካናዳ ማርክ ካርኒ፡ 
መንግስቱ ቍጠባ ካናዳ ንምዕባይ ዝዓለመ 
ዓቢ ሃገራዊ ፕሮጀክትታት ዘቀላጥፍ ሕጊ 
ንምርቃቕ ክደፍኣሉ ምዃኑ ኣብ ዝሓለፈ 
መዓልታት ገሊጹ።
ቍጠባ ካናዳ፡ ፕረዚደንት ኣመሪካ 

ዶናልድ ትራምፕ ብዘተኣታተዎ ሓድሽ 
ሕጊ ቀረጽ ብኸቢድ ተጸልዩ ከም ዘሎ’ዩ 
ዝሕበር።
ካርኒ፡ ዝሓለፈ ሰኑይ ምስ መራሕቲ 

ዞባታት ካናዳ ድሕሪ ዝገበሮ ርክብ፡ 
“ኣዝዩ ውጽኢታዊ” ክብል ዝገለጾ መደብ 
ኣውጺኡ ከም ዘሎ ኣብሪሁ።
መራሒ ዞባ ኦንታርዮ ዳግ ፎርድ 

ንጋዜጠኛታት ኣብ ዝሃቦ መግለጺ፡ “እዚ፡ 
ኣብ ዝሓለፈ ዓሰርተ ዓመታት ካብ 
ዘካየድናዮ ርክባት እቲ ዝበለጸ’ዩ፡” ኢሉ።
ካርኒ፡ ዝርዝር ናይ’ቶም ንህንጸት ካናዳ 

ተሓንጺጾም ዘለዉ ፕሮጀክትታት - ከም 
ሻምብቆታት ነዳዲ፡ ኒዩክለሳዊ መነጣጠፊን 
ንግዳዊ መስመራትን ዝኣመሰሉ ውጥናት 
ተቐሪቦም ከም ዘለዉ ብምሕባር፡ እዞም 
ንቝጠባ ካናዳ ከሐይሉ ይኽእሉ’ዮም 
ዝበሎም ሓደስቲ ፕሮጀክትታት፡ ብትሕቲ 

ክልተ ዓመት ዝጸድቁሉ ኣገባብ ንምፍጣር 
ይጽዕር ከም ዘሎ ሓቢሩ።
እቲ ቀዳማይ ሚኒስተር ንጋዜጠኛታት 

ኣብ ዝሃቦ ሓበሬታ፡ እዚ ሓድሽ መደብ 
ንካናዳ ብቝጠባ ካብ ኣባል ሃገራት ጕጅለ 
ሸውዓተ ኣብ ቅድሚት ክሰርዓ ዝኽእልን 
መጻኢኣ ዘውሕስን ከም ዝኾነ ኣረዲኡ።
ኣስዒቡ፡ “እዚ ኣኼባ፡ ካብቲ ዝኾነ ናይ 

ወጻኢ መንግስቲ ካባና ክወስዶ ዝኽእል 
ከመይ ገይርና ንሕና ዝያዳ ተረባሕቲ 
ክንከውን ንኽእል ዘአንፍት እዩ፡” ኢሉ።
እቲ ናይ ሰኑይ ኣኼባ፡ ካርኒ፡ ኣብ ዝሓለፈ 

ወርሒ ሚያዝያ ኣብ ምርጫ ድሕሪ 
ምዕዋቱ ንፈለማ እዋን ምስ ላዕለዎት 
ሓለፍቲ ዞባታት ካናዳ ዘካየዶ እዩ።
ንሱ፡ ካብታ ምስ ካናዳ ዝበዝሐ ንግዳዊ 

ምትእስሳር ዘለዋ ኣመሪካ ዝመጽእ ስግኣት 
ቀረጽ ንምምካትን ቍጠባ ናይ’ታ ሃገር 
ንምድልዳልን ብዙሕ ጐስጓስ ኣካይዱ 
ምንባሩ ዝዝከር እዩ።
ፕረዚደንት ትራምፕ፡ ውሽጣዊ ኣፍረይቲ 

ሓጺንን ኣልሚንየምን ሃገሩ ንምትብባዕ፡ 

ካብ ካናዳ ናብ ሃገሩ ኣብ ልዕሊ ዝኣቱ 
ከም ሓጺን፡ ኣልሚንየምን መቀያየሪ 
ኣቝሑ መካይንን ዝኣመሰሉ ፍርያት፡ ካብ 
ዝሓለፈ ረቡዕ ኣትሒዙ ነቲ ቀረጽ ናብ 
50 ሚእታዊት ክብ ከብሎ ምዃኑ ምግላጹ 
ንካናዳ ከቢድ ብድሆ ኮይኑዋ ከም ዘሎ 
ይሕበር።
ማርክ ካርኒ፡ ንውሳነ ትራምፕ 

“ዘይፍትሓውን ዘይሕጋውን” ክብል እዩ 
ገሊጽዎ።
እዚ ከምዚ’ሉ እንከሎ፡ ካርኒ፡ መንግስቱ፡ 

ካናዳ ጸጋታታ ካብዚ ዘለዎ ኣብ ሰፊሕ 
ዕዳጋታት ክሽየጥ፡ ጸጥታኣ ከተሐይልን 
ኣብ ካልኦት ሃገራት ዘለዋ ጽግዕተኛነት 
ክትንክን ዝሕግዝ - ሃገራዊ ረብሓ ኣብ 
ዘለዎም ፕሮጀክትታት ከተኩር ምዃኑ 
ገሊጹ።
እዞም ፕሮጀክትታት፡ ካብ ዞባታት ወይ 

ካብ ብሕታዊ ጽላታት ክመጽኡ ዝኽእሉ 
ኰይኖም፡ ነቲ ብመንግስቲ ዝተቐመጠ 
ረቛሒታት ዘማልኡ ምዃኖም ንምርግጋጽ 
ደገፍን ምቍጽጻርን ክግበረሎም ምዃኑ፡ 

እቲ ቀዳማይ ሚኒስተር ሓቢሩ።
ብዘይካ’ዚ፡ እቶም ፕሮጀክትታት፡ 

ብተተካኢ ጸዓት ዝሰርሑን ንኣከባቢ 
ዘይብክሉን ብዝያዳ ከኣ ንደቀባት ሕብረተ 
ሰብ ካናዳ ቀዳምነታት ዝህቡን ከም ዝኾኑ፡ 
ካርኒ ኣረዲኡ።
ብተወሳኺ፡ እቶም ተሓንጺጾም ዘለዉ 

ፕሮጀክትታት - ዓበይቲ ጽርግያታት፡ 
መንገድታት ባቡር፡ መዓርፎ ነፈርቲ፡ 
ወደባት፡ ኑክለስያውን ተተካኢ ጸዓትን 
ካልኦት ጽላታትን ዘጠቓለሉ እዮም።
ካልእ ቀዳምነት ዝወሃቦ ስራሕ፡ ኣብ 

ዞባ ኣርክቲክ ትሕተ ቅርጺ ምስራሕን 
ነቲ ዞባ ምውሓስን እዩ። እዚ ድማ፡ ኣብ 
ኣርክቲክ ዕብለላአን ንምርግጋጽ ዝሰርሓ 
ዘለዋ ሃገራት ንምቅላስ ምዃኑ፡ እቲ ብዓል 
ስልጣን ኣብሪሁ።
ገለ ደቀባት ካናዳ ግን፡ ብዛዕባ ሓድሽ 

ውጥን ማርክ ካርኒ ስክፍታኦም ብምግላጽ፡ 
መሰላት መሬትን ማይን ዕሽሽ ከይበሃል 
ስግኣት ከም ዘለዎም ብምግላጽ፡ ዝያዳ 
ንጹርነት ዘለዎ መግለጺ ክወሃቦም 
ሓቲቶም ኣለዉ።

ንዑቕባ ስደተኛታት ዝድርት ሓድሽ ሕጊ ካብ 6ይ ገጽ ዝቐጸለካብ 6ይ ገጽ ዝቐጸለ

መንግስቲ ካናዳ፡ ንገለ ሕቶታት ዑቕባ 
ዝድርትን ንሰበ ስልጣን መስርሕ ሕቶታት 
ኢሚግሬሽን ደው ንምባል ዝያዳ ስልጣን 
ዝህብን እማመ’ውን ኣቕሪቡ ኣሎ።
ሚኒስተር ኢሚግሬሽንን ዜግነትን ካናዳ 

ሌና ዲያብ፡ እዚ ሕጂ ወጺኡ ዘሎ ሕጊ 
ዶባት፡ ዝተወደበ ገበናትን ዋሕዚ ዘይሕጋዊ 
ዕጸ ፋርስን ኣጽዋርን ንምግታእ፡ ስርዓተ 
ኢሚግሬሽን ናይ’ታ ሃገር’ውን ንምዕባይ 
ዝዓለመ ምዃኑ ገሊጻ።
ብዘይካ’ዚ፡ እዚ ሓድሽ ሕጊ፡ ፖሊስ ካናዳ 

ነቲ ምስ ኣመሪካ ዘዳውብ ናይ ሓባር 
ዶብ ንምክትታል ዝያዳ ስልጣን ዝህቦ 
ድንጋገታት ዘጠቓልል እዩ።
ብተወሳኺ፡ ነቶም ኣብ ካናዳ ንልዕሊ 

ዓመት ብዘይ ዝኾነ ናይ ዑቕባ ሕቶ 
ዝጸንሑ ስደተኛታት፡ ኣብ’ታ ሃገር 
ከይነብሩ’ውን ክኽልክል ይኽእል እዩ። 
እዚ ሕጊ ዝቐረበ፡ ካናዳ ንቕልውላው 

ህዝባዊ ኣገልግሎታትን ኣባይትን ኣብ 
እትገጥመሉ ዘላ እዋን እዩ። ብዘይካ’ዚ፡ 
ንስደተኛታት ክፍቲ ኮይና ዝጸንሐት ካናዳ፡ 
ዋሕዚ ስደተኛታት ክትድርት ዝገብራ 
ቁጠባዊ ጸቕጢ እናወሰኸ ኣብ ዝኸደሉ 
ዘሎ እዋን እዩ ነዚ እማመ’ዚ ተዳሉ ዘላ።
ምምሕዳር ቀዳማይ ሚኒስተር ካናዳ 

ነበር ጃስቲን ትሩዶ፡ ቁጠባዊ ዕብየት ሃገሩ 
ንምርግጋጽ ኣብ ስደተኛታት እዩ ተጸጊዑ 
ጸኒሑ። ሰራሕተኛታትን ተማሃሮን ናብ 

ካናዳ ክኣትዉ ብምፍቃድ ድማ፡ ኣብ’ታ 
ሃገር ንዝነበረ ሕጽረት ዓያዪ ሓይሊ 
ክትክኦ ይፍትን ነይሩ።
ኣብ ዝሓለፈ ሚያዝያ ኣብ ዝተኻየደ 

ፈደራላዊ ምርጫ ዝተዓወተ ቀዳማይ 
ሚኒስተር ማርክ ካርኒ ግና፡ ዋሕዚ 
ስደተኛታት ናብ ካናዳ ደው ከብል ቃል 
ኣትዩ ኣሎ።
ሚኒስተር ህዝባዊ ድሕነት ካናዳ ጋሪ 

ኣናንዳሳንጋሪ፡ እቲ ሕጊ ንኣመሪካ ዘቖጥዕን 
ካናዳ ሕነኣ እትፈድየሉን እዩ ድሕሪ ምባል፡ 
ኣብ መንጎ ካናዳን ኣመሪካን ኣብ ዝግበር 
ንግዳዊ ዝርርብ እቲ ሓድሽ ሕጊ ተራኡ 
ክጻወት ከም ዝኽእል ኣሚኑ።
ንሱ ወሲኹ፡ “እዚ ጉዳይ ብዛዕባ ኣመሪካ 

ጥራይ ኣይኮነን፡” ድሕሪ ምባል፡ ውሕስነት 
ዶባት ካናዳ’ውን ዝወሓሰሉ ምዃኑ 
ኣብሪሁ።
ይዅን’ምበር፡ ገለ ተጣበቕቲ ጉጅለታት 

ነቲ ሓድሽ ሕጊ ነቒፎሞ ኣለዉ። ‘መርበብ 
መሰላት ስደተኛታት’ ዝተባህለ ጉጅለ፡ ነቲ 
ዝቐረበ እማመታት “ዘይሞራላዊ” ክብል 
ብምግላጽ፡ ንድሕነት ስደተኛታት ኣዝዩ 
ዝድርትን ንጃምላዊ ምስጓግ ዘፍቅድን 
ምዃኑ ገሊጹ።
ብዘይካ’ዚ፡ እቲ ሕጊ፡ ሰበ ስልጣን ካናዳ 

ውልቃዊ መልእኽቲ ክኸፍቱን ክፍትሹን 
ዘኽእሎም ብምዃኑ፡ ሲቪላዊ ናጽነት 
ዝጥሕስ ከም ዝኾነ እዮም ዝወቕሱ ዘለዉ።

ብምኽንያት ዓለምለኻዊ መዓልቲ ኣከባቢ፡  . . .
ብምቕጻል፡ ኣብ’ዚ ዕዙዝ ኣጋጣሚ 
መድረኽ ዝተረከበት፡ ተመሃሪት 8ይ 
ክፍሊ ኣብ ቤት ትምህርቲ ማእከላይን 
2ይን ደረጃ ርእሲ-ዓዲ (እምባ-ደርሆ) 
ራሄል በረኸት እያ። ንሳ፡ ብዛዕባ ብከላ 

ኣከባቢ ማለት ኣየር፡ ሓመድ፡ ማይ፡ 
ፕላስቲክ... ኣብ ፍጡራትን ኣከባቢን 
ዝፈጥሮ ሳዕቤናትን ኣገባብ ምክልኻሉን 
ኣመልኪታ ሰፊሕ መደረ ናብ 
ተሳተፍቲ ኣቕሪባ። ብተወሳኺ፡ ንብከላ 
ፕላስቲክ ትምልከት ግጥሚ ነቢባ። 
ኣብ’ቲ ኣጋጣሚ ኣቐዲሞም ንኽብሪ 
ኣህጉራዊ መዓልቲ ኣከባቢ፡ ካብ መላእ 
2ይ ደረጃ ኣብያተ ትምህርቲ ዞባ 
ማእከል ተዋጺኦም ኣብ መንጎኦም 
ዝተኻየደ ውድድር ሓፈሻዊ ፍልጠት 
ዝተዓወቱ 8 ሰባት፡ ብሽክለታታትን 
ንባህልናን ታሪኽናን ዝገልጹ ዓበይቲ 
መጽሓፍቲን ሽልማቶም ካብ ኢድ 
ዝተፈላለዩ ሓለፍቲ ተዓዲሎም።
ኣብቲ ኣጋጣሚ፡ ንውሑስ 
ኣጠቓቕማ ፕላስቲክን፡ ሕብረተ-ሰብ 

ጥዑይ ኣከባቢ ንምውናን ክገብሮም 
ዝግባእ ጥንቃቐታትን ማእከል 
ዝገበረት ብመንእሰይ ባትሴባ 
ኣለምሰገድ ዝተደርሰትን ዝተኣለየትን 
ጐስጓሳዊትን ኣስተምህሮኣዊትን 

ሓጻር ድራማ ናብ 
ተዓዘብቲ ቀሪባ። 
ኣብ መወዳእታ 
ድማ፡ ነቲ ኣጋጣሚ 
ምርኩስ ብምግባር 
መዛዘሚ ቃል 
ንኸስምዕ ዝተዓደመ 
ኣመሓዳሪ ዞባ 
ማእከል ኣቶ 
ፍስሃየ ሃይለ እዩ። 
ንሱ፡ “እዚ ብከላ 
ፕላስቲክ የብቅዕ” 
ብዝብል መሪሕ ቴማ 
ሎሚ ዝበዓል ዘሎ 
ኣህጉራዊ መዓልቲ 
ኣከባቢ፡ ፕላስቲክ ኣብ 
ብዙሕነትን ኣከባቢን 

ዝፈጥሮ ጉድኣትን ሃሳይነትን ኣዝዩ 

ዕዉታት ሓፈሻዊ ፍልጠት እናተሸለሙ

ሚ/ር ተስፋይ ገብረሰላሴ

ልዑል ብምዃኑ ኩሉ ሰብ ክነቕሓሉ 
ግቡእ ከም ዝዀነ እዩ ገሊጹ። ንሱ 
ብምቕጻል፡ ብከላ ፕላስቲክ ንምውጋድ 
ብቃል ዘይኰነስ ነፍሲ-ወከፍ ሰብ ካብ 
ሎሚ ኣትሒዙ ብግብሪ ክድርዖን 
ክሰርሓሉን ዜግነታዊ ሓላፍነቱ ምዃኑ 
ኣዘኻኺሩ። እቲ  ሰዓት 8፡30 ቅ/ቐትሪ 
ኣቢሉ ዝጀመረ መደብ ድማ፡ ልክዕ 
ሰዓት 10፡30 ቅ/ቐትሪ ተዛዚሙ።

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ተጋዳላይ፡ ካብ ጕስነት ክሳብ ማስተርነት5ይ ክፋል

ተኽልዝጊ (ተመሃሮ ከለዉ መወዳድርቲ ኣፈወርቂ)

መምህር ኣብርሃ ሃይለ

 ተጋዳላይ ኣፈወርቂ በርሀ (ብየማን ዘሎ)

 እዚ ዛንታ’ዚ ሓቀኛ ጕዕዞ ህይወት 
ተጋዳላይ ኣፈወርቂ በርሀ እዩ። ተጋዳላይ 
ኣፈወርቂ በርሀ ኣብ ታሕሳስ 1974 ናብ ሜዳ  
- ምስ ህዝባዊ ሓይልታት - ተሰሊፉ። ምስ 
ምቛም ቦጦሎኒታት ሓኪም ቦጦሎኒ 301፣ 
ምስ ምቛም ብርጌዳት ሓኪም ብርጌድ 44 
ኮይኑ ኣገልጊሉ። ካብ 1984 ክሳዕ 1987 ናይ 
ሰለስተ ዓመት ክልሰ ሓሳብን ግብርን ዘጣመረ 
ትምህርቲ ሕክምና መብጣሕቲ (war sur-
geon)፣ ኣብ 1997 ብሕክምና ቀዳማይ 
ዲግሪ፣ ኣብ 2001-2002 ኣብ ሃገረ ኢታሊ 
ሮማ ብማስትረይት ዲግሪ፣ ብ1994 ኣብ 
ሃገረ ኬንያ ብ community based public 
health ኣድቫንስድ ዲፕሎማ ተመሪቑ። ካብ 
2004 ክሳዕ 2011 ከኣ ከም ሓላፊ ጥዕና ዞባ 
ደቡባዊ ቀይሕ ባሕሪ ኣገልጊሉን ዘገልግል 
ዘሎን ገዲም ተጋዳላይ እዩ።
ኣብ ዝሓለፈ ዓንቀጻት ናይዚ ኣርእስቲ’ዚ፡ 

ተጋዳላይ ኣፈወርቂ በርሀ ተማሃራይ 
ከሎ፡ ካብ ተኾምብያ ናብ ምቓዕ ነጋሪት 
ተጸዊዑ ምስ ወለዱ ምስ ተራኸበ ንኽምርዖ 
ጸቕጢ ከም ዝተገብረሉ፣ ንሱ ግን ኣብ 
ጕዳይ ትምህርቱ ስለ ዝጸቐጠ እቲ ሕጸ 
ከም ዝተበተነ፣ ኣፈወርቂ ኣብ ትምህርቱ 
ነፊዑ ኣብ ጀነራል መሕለፊ ነጥቢ ምስ 
ረኸበ ንደቀምሓረ ብምኻድ ክሳብ 9ይ 
ክፍሊ ተማሂሩ ናብ 10ይ ሓለፈ’ሞ፡ ንሓደ 
ዓመት (1967 ዓ/ም) ኣገልግሎት ምምህርና 
ንምሃብ ኣብ ቤት ትምህርቲ ተኾምብያ 
መሃረ። ብመሰረት ዝጸንሐ ሕጊ ናይቲ 
ቤት ትምህርቲ፡ ድሕሪ ሓደ ዓመት ምሃብ 
ኣገልግሎት ምምህርና ተመሊሱ ትምህርቱ 
ብናጻ ክቕጽል’ኳ እንተነበሮ፡ ግን እቲ ፖሊሲ 
ግዲ ኣብ ሽዑ በጺሑ ተቐይሩ፡ ንወርሒ 
30 ብር እናኸፈለ ክመሃር ስለ ዝተነግሮ 
ብሕጽረት ክፍሊት ከም ዝተሸገረ፣ ኣብ 
መወዳእታ ኣብ ተኾምብያ ቤት ትምህርቲ 
ሚስዮን ዝፈልጦ፡ ድሒሩ ኣብ ኣስመራ 
ንዝቕመጥ ፈታዊኡ መምህር ተስፋይ 
ምስ ኣካፈሎ፡ መምህር ተስፋይ እስኳብልን 
ሓንቲ ጸባብ ገዛ ተኻርዩ ዝነብርን’ኳ 
እንተነበረ፡ ከም ሓዉ ንሓደ ዓመት ባዕሉ 
መነባብሮኡን ትምህርቱን ክኽእሎ መብጽዓ 
ከም ዝኣተወሉን ባዕሉ ኣብ ቤትመግብን 
ቤትትምህርትን እናኸፈለ ከነባብሮን ከምህሮን 
ከም ዝጀመረን ኣዘንትዩልና። መቐጸልታኡ 
እንሆ፥ 

መወዳእታ ወርሒ ምስ ኣኸለ፡ ደሞዝ 
መምህር ተስፋይ ኣብ ኩለን’ተን 
እናኣመዝገበና ክልተና ኣገልግሎታት 
ንወሃበለን ንግዳዊ ትካላት ይከፋፈል። 
ናይ ገዛ ኽራይ፣ ናይ መግቢ፣ መሕጸብ 
ክዳንን መቐምቀሚ ርእስን ዕዳ ክልተና 
ይዓጽወለን። ንኸምዚ ምስ ከፈለ፡ ዳርጋ 
ኣብ ኢዱ ዝተርፎ ገንዘብ ኣይነበረን። እዚ 
ይዅን’ምበር፡ መምህር ተስፋይ ዋላ ሓንቲ 
ብር እንተላቶ ብፍላይ ኣብ ግዜ ቀዳመ 
ሰንበት “ንዓናይ ንዛወር” ኢሉ ብሓባር ሻሂ 
ንሰቲ ነበርና። እቲ ዘገርም ግን፡ እዚ ዅሉ 
ወጻኢታት እናገበረን ጅባኡ ጥራያ እንከላን፡ 

ዋላ ሓንቲ መዓልቲ ኣብ ገጹ ናይ ምጽዋግ 
ምልክት ኣይትርእየሉን፣ ከማርር’ውን ርእየዮ 
ኣይፈልጥን። ኩሉሳዕ ሕጉስ፣ ኣብ ግዜ ጸበባ 
ዕጉስ፣ ኣብ ግዜ ሓጐስ ድማ ሕጉስ ኮይኑ 
የሕልፎ ነበረ። 
ንምሕጋዙን ንእሽቶ ክምልእን ኢለ 

ብምሕሳብ፡ ብወገነይ’ውን ካብ ትምህርቲ 
ምስ ተፈደስና ምሸታዊ ዝማሃሩ ቖልዑ ወይ 
ዓበይቲ ደቂ ሃብታማት ክምህር ጀመርኩ። 
ገለ ካብቶም ዝምህሮም ዝነበርኩ ዓበይቲ 
ወነንቲ ጋራጃት ዝርከቡዎም ኮይኖም፡ ኣብ 
ስርሖም እናኸድኩ ንሓደ ሰዓት እንግሊዝኛ 
ይምህሮም ነበርኩ። ኣብቲ እዋን’ቲ ኣብ 
ሃገርና ብብዝሒ ኣመሪካውያን ስለ ዝነበሩ፡ 
ብፍላይ ድማ ኣብ መዓስከር ቃኘው ስለ 
ዝነበሩ፡ ወነንቲ ጋራጃት ከም መረዳድኢ 
ቋንቋ እንግሊዝኛ ክመልኩ ይጽዕሩ ነበሩ። 
ደቂ ሃብታማት’ውን ምእንቲ ኣብ 

ትምህርቶም ሓገዝ ክኾኖም መምህራን 
ይቖጽሩሎም ነበሩ። ናይ ሱዳን ኣየር ላይን 
ሓላፊ ኣቶ ዓብዱላሂ፡ ሓደ 3ይ ክፍሊ ሓደ 
4ይ ክፍሊ ክልተ ቖልዑ ስለ ዝነበሩዎ፡ ነቲ 
መዓልታዊ ዝተማሃሩዎ ይደግመሎም። 
ከምኡ’ውን ናይ ዝመጽእ መደብ ትምህርቲ 
ኣንፈት ኣትሒዘዮምን ኣረዲአዮምን እጸንሕ።

እዞም ቆልዑ ኣብ ትምሀርቶም ዓቢ 
ለውጢ ስለ ዘምጽኡ፡ ወለዶም ኣዝዮም 
ፈተዉኒ። ብዝያዳ ድማ እቶም ቆልዑ 
ኣገባብ ኣተሓሕዛይን ኣቀራርባይን ምስኦም 
ዘሎኒ ዝምድናን ተቐበሉኒ። ሰንበት ኮይኑ 
ከይመጻእኩ እንተውዒለ ይናፍቑኒ። “ዋላ 
ከተዕልል ኢልካ ምጻእ” ክብሉኒ ጀሚሮም። 
ኣነ’ውን ፈትየዮም። ግን፡ በቲ ሓደ ወገን 
ድማ ሱዳናውያን ናብ ውሽጢ ገዛኦም ዝኣቱ 
ሰብ ብምጥርጣር ስለ ዝርእዩዎ ኣብ ውሽጢ 
ገዛኦም ኣይኣቱን ነይረ። ዋላ’ኳ ሰብኣይን 
ሰበይትን “እቶ ገዛ በልዎ” ኢሎም ነቶም 
ቆልዑ ይልእኩለይ እንተ ነበሩ፡ ግን ውሽጢ 
ገዛ ኣትየ ኣይፈልጥን። ኣብቲ ካንሸሎ ሳዕሪ 
ስለ ዝነበሮ ኣብኡ ኮይንና ኢና ጕዳይ 
ትምህርትና ንገብር ዝነበርና። ካብ ከምዚ 
ዝበለ ምጥርጣር ዝተበገሰ ከይኮነ ኣይተርፍን፡ 
“ቅድሚ ገዛ ምኻድካ ብስርሐይ ሕለፍ” 
ስለ ዝብለኒ ክኸይድ ከለኹ የላግሶ’ሞ ከም 

መተባብዒ ድማ ሓንሳብ 
ካፕችኖ ሓንሳብ ገንዘብ 
ይህበኒ ነበረ። ናይ ኩሉ 
ተደሚሩ ሰሙናዊ ኣስታት 
40-50 ብር የእቱ ነበርኩ። 
እዚ ኣብ መቐምቀሚ 
ጸጕሪ፣ ቀዳመሰንበት ንሻሂ 
መሐሸሺን ሓገዝ ይኾነና 
ነበረ። 
ኣብ ቤት-መግቢ ኮኾብ 

ንሓደ ወርሒ ድሕሪ 
ምብላዕና፡ ዋና ቤት-መግቢ 

ንታሪኽ ህይወተይ ምስ ፈለጠ ነቲ መምህር 
ተስፋይ ዝገብሮ ዝነበረ ኩሉ ወጻኢታት ምስ 
ተዓዘበ፡ ተስፋይ ይውጻዕ ከም ዘሎ ተገንዘበ። 
ብቕንዕናን እምነትን ለውሃትን ተስፋይ 
ተመሲጡ ገለ ፍታሕ ክገብር ንተስፋይ 
ኣዘራረቦ። ድሒረ ከም ዝፈለጥኩዎ፡ 
ንተስፋይ ረኺቡ፡ “ነዚ ኣፈወርቂ ናይ በይኑ 
መዝገብ ንግበረሉ፣ ኣብ ደስ ዝበሎ መጺኡ 
ቁርሱ፡ ምስሑን ድራሩን ይብላዕ። ዝበልዖ 
ደሚርና ኣብ ክልቴና ይመቐል፣ ንዓኻ 
ንበይንኻ ክሃስየካ እዩ” በሎ። 
ነዚ ቅዱስ ዘረባን ተግባርን ዝሰምዕ ዝነበረ 

ስዒድ ዝተባህለ መምህር ብወገኑ፡ “ኣነ 
ድማ ሳልሳይኩም ኣእትዉኒ፣ ኣፈወርቂ 
ዝተመገቦ ወጻኢታት፡ እንተላይ ናባይ ኣብ 
ሰለስቴና ይመቐል፡” በሎም። መምህር ስዒድ፡ 
ኣብ ‘ህዝባዊ ኑሮ እድገት’ ዝሰርሕ ዝነበረ፣ 
ቅድሚኡ ግን ኣብ ተኾምብያ ኣብ ናይ 
መንግስቲ ቤት-ትምህርቲ መምህር ዝነበረ 
ንተስፋይ ዓርኩ እዩ።
ድሕሪ ምርድዳእ ናይዞም ሰለስተ ሰብ ሰናይ 

ግብሪ፡ ናይ መግቢ መዝገበይ ተፈልየለይ። 
ኣነ’ውን ስክፍታይ ኣጸቢቑ ፈኾሰኒ። 
ንመምህር ተስፋይ ጥራይ ኣደራዕ ኮይነዮ 
ጸኒሐ ሕጂ ወጻኢታተይ ኣብ ሰለስቲኦም 

ምክፍፋሉ ካብ ሕልናዊ ጸቕጢ ተገላገልኩ። 
እናኣመዝገብኩ ምምጋብ ቀጸልኩ’ሞ፡ 
ባዕላቶም ተስፋይን ስዒድን ምስ ዋና ቤት-
መግቢ ኮኾብ፡ ወርሓዊ ተኸታቲሎም ዕዳይ 
ይዓጽዉለይ። 
ካብቲ መምህር ተስፋይ ንመግቢ ክኸፍሎ 

ዝጸንሐ ቍሩብ ትርፊ ስለ ዝተረኽበ’ውን 
ካብታ 25 ብር እናኸፈልና ንነብረላ ዝነበርና 
ጸባብ ናይ እንዳ ኣቶ ገብረስላስ ኪዳነ - ምስ 
ብዓልቲ ቤቶም ወይዘሮ ልያ ሰለሙን - ገዛ 
ዝሓሰረ ክንቅይር ሓሰብና። ኣብቲ እዋን’ቲ 
ኣብ ከባቢና ሓደ ኣርባዕተ ብኣርባዕተ ሜትሮ 
ምሉእ እስታንሳ ዕስራን ሓሙሽተን ብር 
ዝተኻረየ ንፈልጥ ነበርና። እንተኾነ ግን፡ 
ልምዲ ናይቶም ዝተኻረናሎም ጥዑማት ገዛ 
ስለ ዝሓዘና ኢና ክሳብ ሽዑ ኣብኡ ጸኒሕና።
መምህር ተስፋይ፡ ኣብቲ ንነብረሉ ዝነበርና 

ከባቢ፡ ሓንቲ ስታንሳ ሰለስተ ብኣርባዕተ 
ብ20.00 ብር ንወርሒ ስለ ዝረኸበ፡ ንወይዘሮ 
ልያ፡ “ሎሚ ገዛ ክንቅይር ክንግዕዝ ኢና’ሞ 
መፍትሕ ተረከባና” ኢሉ ሓበረን። ወይዘሮ 
ልያ ብፊንስትራ ክከታተላና ዝወዓላ እየን 
ዝመስላ፣ ካብ ቤት-ትምህርቲ ወጺእና ማዕጾና 
ክፍት ምስ ኣበልናዮ፡ ሻህን ሕምባሻን ሒዝካ 
ምምጻእ ወይ በቶም ቆልዑ ጌርካ ምስዳድ 
ልሙድ ባህሪአን’ኳ እንተ ነበረ፡ ናይ ሽዑ 
መዓልቲ ግን ፍሉይ ኣቀራርባ ተዓዘብኩለን። 
ንስለ ዕላል ኢለን ከም ዘይመጽኣ ገጸን 

የመልክተልና ነይሩ። ናብታ ጸባብ ዝተኻረናለን 
ገዛና ኣትየን ኣይፈልጣን እየን። ሽዑ መዓልቲ 
ግን ንየማነ ወደን (ወዲ ሰብኣየን) ሒዘንኦ ነታ 

ገዛና ኣትየንኣ። ነታ ዘምጽኣተን ዛዕባ ቅድሚ 
ብልሳነን ምኽፋተን ዝነበረ ትርኢተን ገለ 
ክብላና ከም ዝተቐረባ ተረድኣኒ። ብልበይ 
ድማ፡ “ምናልባት ‘ገዛ ክራይ ክጎድለልኩም 
እየ’ ክብላና ዶ’ኾን ደልየን?” በልኩ። መሊሰ 
ሓሰብኩ፣ እዚኦም ሃብታማት እዮም፣ 
ካብ ገዛ ክራይ ዝቆራብዑ ኣይኮኑን፣ 
እረ እንተ ገደፍናሎምሲ መደቀሲ 
ቆልዑ ወይ ናይ ጋሻ ክኾኖም 
ይደልዩ ይኾኑ’ምበር” በልኩ። የማነ 
ወዶም ኣብቲ እዋን’ቲ ሻምናይ 
ክፍሊ ይመሃር ስለ ዝነበረ፡ መጽንዒ 
ክትኮኖ’ውን ክደልዩዋ ይኽእሉ ኢለ 
ገመትኩ። 
እቲ ናይ ውረድ ደይብ ሓሳባት 

ኣብ ሓንጎለይ ከሎ፡ “እሞ ገዛ 
ክትቅይሩ ዲኹም ወዲእኩም?” 
በላ’ሞ፡ ተስፋይ ድማ፡ “እወ፣ ድሮ 
ገዛ ረኺብናስ ዕርቡን’ኳ ኣትሒዝና 
ኣለና” ኢሉ መልሲ ሃበ። 
“እስኪ ሓንሳብ ክረኽበኩም 

መምህር” ኢለን ወይዘሮ ልያ 
ንመምህር ንደገ ኣውጽኣኦ። የማነ 
ወደን ድማ ምስኦም ወጽአ። ካብ 
ወይዘሮ ልያ ናብ መምህር ዝቐረበ 
ሕቶ ድሒረ እየ ሰሚዐዮ። ንሱ 
ድማ፡ “ኣፈወርቂ ምሳና ይትረፍ፣ ከም 
ውላድና ምስ’ዞም ደቅና ከነምህሮ ኢና። 
እዚ ወዲ ናይ ብሓቂ ጽጉም እዩ፣ ንዓኻ 
ይኸብደካ ኣሎ፣ ንዓና ግን ኣይጽግመናን እዩ፣ 
ንዕኡ ኢልና ንገብሮ ፍሉይ ወጻኢ የለን፣ ከም 
ወድና፡ ደቅና ዝበልዑዎ እናተመገበ ከነምህሮ 
ኢና። ስለዚ ከምቲ ትገብሮ ዘለኻ ሰናይ 
ተግባር ክንገብር፡ ግዴና ኸኣ ንነብሲ ክኾነና 
ኣብ ምሕጋዙ ኢድና ክንሕውስ ድሌትና 
እዩ” በላኦ።
መምህር ተስፋይ ርእሱ ኣድኒኑ በቲ 

ዘይተጸበዮ ድቦላ ሕቶ ክሓስብ ደኒኑ 
ንኻልኢታት ስቕ ድሕሪ ምባል፡ ዓሚቝ 
ኣስተንፈሰ። ምናልባት ብልቡ ከምቲ ንሱ 
ዝኣተወለይ መብጽዓ፡ ወይዘሮ ልያ ምልኣት 
ዘለዎ መብጽዓዶ ትፍጽም ትኸውን? 
ኢሉ ይሓስብ ይነብር መምህር ተስፋይ። 
ኣብዘይ ፈልጦም ሰባት ከጸግዖ? ኣፈወርቂኸ 
ከመይ ይቕበሎ ይኸውን? ኣብ ሓዲግ ግዜ 
ትምህርቱ ዘሰናኽል ኵነት እንተ ተፈጥረኸ? 
… ዝብሉ ሓሳባት ኣብ ቅድሚኡ ተገተሩ። 
ክዛተዩ ከለዉ ብቤትሮ ኣሕሊፈ ይርእዮም 
ነበርኩ። ግን፡ ቁምነገር ትሕዝቶ ይሰምዕ 
ኣይነበርኩን።
መምህር ተስፋይ፡ “ጽቡቕ ሓሳብ ነይሩ 

ወይዘሮ ልያ፣ ግን፡ ኣነ ነዚ ወዲ ንሓደ ዓመት 
ከምህሮ መብጽዓ ኣትየሉ እየ። ስለ’ዚ ምሳይ 
ክሕዞ እየ” በለ። 
ወይዘሮ ልያ ግን ምስ ብዓልቤተን 

ተማኺረን ወሲነን ስለ ዝመጽኣ ብሓደቃል 
ንመምህር ተስፋይ ቆሪጸን ኣይገደፋኦን። 
“ብኣና ኣይትጠራጠሩ መምህር፣ ንኣፈወርቂ 
ድማ ኣብ ቅድመኻ መብጽዓ ክንኣትወሉ 
ኢና” በላኦ። ተስፋይ’ውን ድሕሪ ነግፈረግ 
ኣብዛ ሓሳብ ተሰማምዐ።
መምህር ተስፋይ ምስ ወይዘሮ ልያ ዝገበሮ 

ዕላል ወዲኡ ምስ መጽኣኒ፡ “ናይ ድሓን 
ድየን ደኣ እዘን ኣደይ?” ኢለ ብሕቶታት 
ተቐበልኩዎ። መምህር ተስፋይ መልሲ ክህብ 
ኣይተሃወኸን፣ ርግእ ኢሉ እዩ ነቲ ጕዳይ 
ከብርሃለይ ጀሚሩ። ወይዘሮ ልያ መልሲ 
እንተ ዘይጽበያኦ ነይረን፡ ምናልባት’ውን 
ሸለል ምበሎ ይመስለኒ። ዘይተርፍ ስለ ዝኾኖ፡ 
ብዛዕ’ቲ ዅሉ ዝተባህለ ዘርዚሩ ገለጸለይ’ሞ፡ 
ኣብ መወዳእታ፡ “እቲ ምርጫ ናትካ እዩ፣ ነጻ 
ኴንካ ወስን፣ ኣነ ነዛ ሓደ ዓመት ከምህረካ 

መዲበ እየ፣ ብኣይ ኣይትሰከፍ” በለኒ።
ኣነ ግን ምስ’ቲ ወይዘሮ ልያ ዘቕረባኦ 

ሰናይ ፍቓድ ክሰማማዕ ዓይነይ ኣይሓሰኹን፣ 
ምስ ኵነታት መነባብሮ መምህር ተስፋይ 
ብምዝማድ፡ ንእንዳ ኣቶ ገብረስላሰ ኪዳነ 
ብዙሕ ኣይክኸብዶምን እየ። ስለ’ዚ 
ከይተማታእኩ ነቲ ሓሳብ ተቐበልኩዎ። 

ንመምህር ተስፋይ ብዛዕባ’ቲ ክሳብ ሽዑ 
ዝሓገዘኒ ጠቒሰ፡ “ይእኸልካ! ልዕሊ ዓቕምኻ 
ክትሕግዘኒ ጸኒሕካ ኢኻ፣ ኣማራጺ ስለ 
ዘይነበረኒ’ምበር ከጸግመካ ጸኒሐ እየ። ኣነ፡ 
ምስ ዝኾነ ጓና ተጸጊዐን ተመሳሲለን ክነብር 
ይኽእል እየ፣ እዞም ስድራ ድማ ከም 
ዝተዓዘብኩዎም ሕያዎት ገዛ ስለ ዝኾኑ፡ 
ተለማሚድና እውን ስለ ዝኾንና ሽግር 
ኣይክህልወንን እዩ። ሕውነትናን ዕርክነትናን 
ምምኽኻርናን ኣብ ቦታኡ ይሃሉ፡” በልኩዎ።
ከምዚ ኢለ ንመምህር ተስፋይ ክገልጸሉ 

ከለኹ፡ በቶም ገዛ ምትእምማን ነይሩኒ። 
ንሳቶም ርኹባትን ገዛ’ውን ዘካርዩ ዝነበሩ 
እዮም። ስድራ ስለ ዝኾኑ ኸኣ ምእንታይ 
ኢሎም ዝገብርዎ ፍሉይ ወጻኢታት ከም 
ዘይህልዎም ተዓዚበ እየ። ደቆም፡ ብፍላይ እቲ 
ሻሙናይ ክፍሊ ምሳይ ኮይኑ ከጽንዕ ምስ 
ጀመረ ኣብ ትምህርቱ ዓቢ ለውጢ ከምጽእ 
ስለ ዝተዓዘቡዎ፡ እቶም ገዛ ኣይጸልኡንን 
እዮም። ብዓቕመይ ንደቆም ክሕግዞም ከም 
ዝኽእል ተገንዚቦም ነይሮም። በዚ ምኽንያት፡ 
ምስኣቶም ተመሳሲለ ክጐዓዝ ከም ዝኽእል 
እርዳእ ነይረ። ስለ’ዚ ንመምህር ተስፋይ 
ምስኦም እንተ ተረፍኩ ከም ዘይከፍኣኒ 
ኣረዳእኩዎ። ካብታ ዕለት’ቲኣ ንድሓር 
ድማ ከም ውላድ ኣቶ ገብረስላሰ ኪዳነ ኮይነ 
ትምህርተይ ክከታተል ጀመርኩ። 
ምስ እንዳ ኣቶ ገብረስላሰ ምስ ተጸጋዕኩ፡ ካብ 

ኣብ ቤት-መግቢ ኬድካ መዝጊብካ ምብላዕ 
ተገላገልኩ። ካብ ትምህርቲ ምስ መጻእኩ 
ምሰሐይ ተገይሩ ይጸንሓኒ፣ ክዳውንተይ 
ብሓጻቢት ይሕጸብ፣ እታ መድህን ትበሃል 
ምስኪንን ለዋህን ሰራሕተኛኦም’ውን ካብ ደቂ 
ኣቶ ገብረስላሰ ከይፈለየት፡ ኣብ ክዳውንተይ 
ምሕጻብን ምስትራርን፣ ኮታ ኣብ ኩሉ 
ኣለይመለይ ትብለኒ ነበረት። ኣውደኣመት 
ክኸውን ከሎ፡ ማዕረ ምስ ደቂ ገብረስላሰ 
ክዳውንቲ ይግዛኣለይ። ቀዳመሰንበት 
ክኸውን ከሎ ናይ ቺናማኹም ተባሂሉ 
ገንዘብ ይዋሃበና። ይዅን’ምበር፡ መብዛሕትኡ 
ግዜ ኣብ መጽናዕተይን ስሕት ኢለ ድማ 
ሜዳ ስፖርት ይኣቱ ደኣ ነበርኩ’ምበር ኣብ 
ከምኡታት ዝጠፍእ ግዜስ ኣይነበረንን።

ይቕጽልይቕጽል
ተጋ/ይ ኣፈወርቂ በርሀተጋ/ይ ኣፈወርቂ በርሀ

ምም/ርን ፋይናንስን ሚ/ሪ ጥዕና ዞ/ጋሽ ምም/ርን ፋይናንስን ሚ/ሪ ጥዕና ዞ/ጋሽ 
ባርካባርካ

ብምኽንያት ዓለምለኻዊ መዓልቲ ኣከባቢ፡ ብከላ ፕላስቲክ ከብቅዕ ይሕተት
ስእሊ- ክብሮም ጸሃየ

ኣብርሃም ዘርአ (ወዲ ሃለቃ)

ኣመሓዳሪ ዞባ ማእከል ኣቶ ፍስሃየ ሃይለ

ሪፖርታዥ

ኣቶ ምሉእብርሃን ገ/ዮሃንስ 

ዕዉታት ሓፈሻዊ ፍልጠት እናተሸለሙ

ትማሊ ሓሙስ 5 ሰነ 2025 ሚ/ር 
መሬት፡ ማይን ኣከባብን ሚ/ር ተስፋይ 
ገ/ስላሴ፡ ኣመሓዳሪ ዞባ ማእከል ኣቶ 
ፍስሃየ ሃይለ ዝርከብዎም ሰበ-ስልጣን 
መንግስቲን ናይ ክብሪ ዕዱማት 
ኣጋይሽን ወከልቲ ማሕበራትን ኣብ 
ዝተረኽብሉ፡ ኣህጉራዊ መዓልቲ ኣከባቢ 
ብክብ ዝበለ መዓርግ ኣብ ኣደራሽ ዞባ 
ማእከል ተዘኪራ። እዚ “ብከላ ፕላስቲክ 
የብቅዕ” ማለት፡ (Ending plastic Pol-
lution) ብዝብል መሪሕ ቴማ ዝተዘከረ 
በዓል ድማ፡ ብደረጃ  ዓለም ንመበል 
54 ግዜኡ ክበዓል እንከሎ፡ ኣብ ሃገርና 
ድማ ካብ 1998 ንደሓር ክበዓል ከም 
ዝጀመረ እዩ ዝፍለጥ። 
ኩሎም ዕዱማት ኣጋይሽ በቦታኦም 

ምስ ሓዙ ድማ፡ ስነ-ስርዓት እቲ መደብ፡ 

ብዝኽረ ሰማእታት እዩ  ፈለሙ። 
ብድሕሪ’ዚ ነቲ ዕለት ኣመልኪቱ 
መኽፈቲ ቃል ዘስመዐ ሚ/ር ሚ/ሪ 
መሬትን፡ ማይን ኣከባቢን ኣቶ ተስፋይ 
ገ/ስላሴ እዩ። ንሱ፡ ብከላ ፕላስቲክ 
ኣብ ኣከባቢን ጥዕና ደቂ-ሰብን ፈጢርዎ 
ዘሎ ጸገምን ስግኣትን ዓቢ ስለዝዀነ፡ 
ሕብረተ-ሰብና ክነቕሓሉን ፕላስቲክ 
ዝውግደሉ መንገዲታት ከናድን 
ከተኣታቱን ይጽንሓለይ ዘይብሃሎ 
እዋናዊ ዕዮ-ገዛ ከም ዝዀነ ኣረዲኡ። 
ድሕነትን ጥዑይ ኣከባቢን ዝሕሎ 
ብውሁድ ተሳትፎ ህዝቢ ምዃኑ 
ብምሕባር ድማ፡ ኣብ ሃገርና ኣብ 
ኣወጋግና ጐሓፍ ዝረአ ዘሎ ርኡይ 
ድኻምን ሸለልትነትን፡ ህዝቢ ናይ ባህሪ 
ለውጢ ክንገብር ከም ዝግባእ’ውን 
ኣዘኻኺሩ። 
ሚ/ር ተስፋይ ኣስዒቡ፡ ፕላስቲካዊ 

ጐሓፍ ከይመሽመሸ ኣስታት 500 

ዓመታት ክጸንሕ ዝኽእል ቀታሊን 
መርዛምን ነገር እዩ ድሕሪ 
ምባል፡ ብፍላይ ኣብ ጥዕና ሰቂ-
ሰብ ዝፈጥሮ ሃሰያን ሳዕቤናትን 
ልዑል ብምዃኑ፡ ዕሽሽ ኢልካ 
ከይረአ ነፍሲ-ወከፍ ዜጋ ናይ’ዚ 
ሃገር ብስነ-ፍልጠትን ዕትበትን 
ክዋስኣሉ ከም ዘለዎ ተላብዩ። 
ብተወሳኺ፡ ጐስጓሳዊ ሰሚናር 
ድማ ብዝለዓለ ኣገባብ ክዓቢ ከም 
ዘለዎ መልእኽቱ ኣመሓላሊፉ።
ብድሕሪ’ዚ፡ ብከላ ፕላስቲክን 

ሳዕቤናቱን ብዝብል፡ መጽናዕታዊ 
ወረቐት ዘቕረበ ኣቶ ምሉእብርሃን 
ገብረዮሃንስ እዩ። ንሱ፡ ብዛዕባ 
ሕጋጋትን መምርሒታትን፡ 

መርሓን ኣገባብ ምክልኻልን ኣብ 
ፕላስቲካዊ ጐሓፍ ኣብ ከባቢና ዝምልከት 
ኣስተምህሮ እዩ ናብ ተዓዘብቲ ኣቕሪቡ። 
ብሓፈሻ ኣብ’ቲ ዘቕረቦ ጽሑፍ፡ ብዛዕባ 
ምሕደራን ፍወሳ ከባብን፡ ጐሓፍ 
ንምንካይ ብኸመይ ስርዓተ ቁጽጽር 
ክዓቢ ከም ዘለዎ፡ ኣብ ብከላ ተጓዳእትን 
ሓደገኛታትን ዝዀኑ ጐሓፍ፡ ህዝቢ 
ከመይ ገይሩ ክጥንቀቐሉን ክመሃረሉን 
ከም ዘለዎ፡ ጠንቂ ብከላ ጐሓፍ እንታይ 
ምዃኑ፡ ኣብ ህይወት ደቂ-ሰብ ዘኸትሎ 
ሰፍ ዘይብል ሳዕቤናትን ሓደገኛነትን 
ከምኡ’ውን ሕማማትን ዕንወትን 
ክ ዝ ር ዝ ር 
እንከሎ፡ ተራ 
ኣመሓደርቲ 
ህዝቢ ኣብ 
ም ክ ል ኻ ል 
ብከላ ፕላስቲክ 
ወሳኒ ግደ ከም 

ዘለዎም ብምጥቃስ፡ ሓደገኛታት ዝዀኑ 
ጐሓፍ ምንጮምን  ቀንዲ ብድሆታትን 
እንታይ ምዃኑ ሓደ ብሓደ ኣብሪሁ።
 ንሱ ኣብ መወዳእታ፡ ኣብ ዓለምና 

ልዕሊ 430 ሚልዮን ቶን ፕላስቲካዊ 
ጐሓፍ ከም ዝሃልኽ ብምግላጽ፡ 
ኤርትራ ኣብ’ዚ ጉዳይ ኣብ ዓለምና 
ሓንቲ ካብተን ኣብ ጥቕሚ ዝውዕል 
ፕላስቲክ ብምእጋድ ኣብ ግብሪ ዘውዓላ 
ሃገራት ምዃና ጠቒሱ። 
ሳዕቤናት ተጓዳእቲ ከሚካላት 

ብከላ ፕላስቲክ ኣብ ምድካም 
ፍርያምነት ሓመድ፡ ምብካል ማይን 
ኣየርን ከምኡ’ውን ኣብ ምብካልን 
ምግዕዛይን ኣከባቢን፡ ብርሰት ኣብ 
ህይወታዊ ብዙሕነት ዓመታዊ ልዕሊ 
100,000 እንስሳታት ባሕርን መሬትን 
ብሰንኪ ብከላ ፕላስቲክ ከም ዝሞቱ 
እውን ሓቢሩ። ነዚ ንምፍታሕን 
ንምውጋድን ድማ፡ ዝወጽኡ ሕጋጋትን 
መምርሒታትን ብከላ ግብራውነቶም 
ምኽታልን ውሕስነትን ጥዕና ኣከባቢን 
ደቂ-ሰብ ከም ዝሕሎ ገሊጹ።
ፕላስቲክ ካብ 1950’ታት ጀሚሩ 

ኣብ መዓላን ዕዳጋታት ዓለም ክውዕል 
ከም ዝጀመረ እዩ ዝንገረሉ። ዓመታዊ 
ድማ ልዕሊ 430 ሚልዮን ቶን ዝኣክል 
ፕላስቲክ ብደረጃ ዓለም ይሃልኽ። ዕቱብ 
መግትኢ እንተዘይ ተገይሩሉ ድማ፡ 

ኣብ 2050 ፍርያት ፕላስቲክ ናብ 1.1 
ቢልዮን ቶን ፕላስቲክ ክብ ከም ዝብል 
ይግመት። ካብ’ዚ ኣብ ላዕሊ ዝተጠቕሰ 
እቲ 36 ሚእታዊት ንሓጺር ግዜ ጥራሕ 
ዘገልግሉ መተዓሻሸጊታትን ወይ ድማ 
ሓንሳብ ተጠቒምካ ዝድርበ ፌስታላትን 
መሰልቶምን ንምስራሕ ይውዕል። 

ብመጠን ሃላኽነቱን ተጠቃምነቱን 
እናዓዘዘ ይኸይድ ብምህላዉ ድማ፡ 
ሳዕቤን ፕላስቲክ እናበኣሰ ይኸይድ 
ከም ዘሎ እዮም ካብ መዛግብቲ 
መሬትን ማይን ኣከባቢን ዝረኸብናዮም 
ሓበሬታ ዘነጽሩ። ብተወሳኺ፡ ጥዕናዊ 

ጽልዋ ፕላስቲክ ንነዊሕ ዓመታት 
ከይመሽመሹ ተዳቒቖም ብመንገዲ 
ማይን ኣየርን ኣቢሎም ኣብ ሰንሰለት 
ዑደት መግቢ ብምእታው ኣብ ደቂ-
ሰብ ከም ሕማም መንሽሮን ምዝንባዕ 
ሆርሞናትን ካልኦት ዓበይቲ ጥዕናዊ 
ጸገማትን ከም ዝፈጥሩ እዩ ዝንገረሎም። 

ጽልዋን ሳዕቤናትን ፕላስቲክ ንምፍዋስ 
ድማ፡ ንልዕሊ ዓመት እተገልግል ሳንጣ 
ገዚእካ ምጥቃም ሓደ ከም መነከይን 
መወገድን ብከላ ፕላስቲክ ምዃኑ 
ይግለጽ።

ናብ 3ይ ገጽ ይቕጽልናብ 3ይ ገጽ ይቕጽል

ምልክታምልክታምልክታምልክታ
ናጽነት ደስበለ - ሓበን ገብረኣምላክ-ሳምራዊት መለስናጽነት ደስበለ - ሓበን ገብረኣምላክ-ሳምራዊት መለስ

ኣቶ ኣሌክሳንደር የማነ ኣብርሃ፡ ዝተፈቕደሎም ናይ ቤት ትምህርቲ ምምራሕ 
መኪና ንግዳዊ ትካሎም፡ “ደሴት ቤት ትምህርቲ ምምራሕ መኪና” (DESIET 
DRIVING SCHOOL) ተባሂሉ ክስየመሎም ስለ ዝሓተቱ፣ እዚ ናይ ንግዲ 
ስም ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ 
ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ። 

ክፍሊ ውሽጣዊ ንግዲ 

ሓራጅ 

ኣብ መንጎ ብፍ/በ/መሰል ሃብትኣብ ተስፉ ብፍ/በ/ዕዳ ቁ.1. ኣቶ ሙሴ ሃይለ፡ 2. ወ/ሮ ለምለም ተስፋይ ዝነበረ ክርክር፡ ናይ 
ብፍ/በ/ዕዳ ዝኾነ ንብረት ብሓራጅ ተሸይጡ መኽፈሊ ዕዳ ክኸውን ቤት ፍርዲ ስለዝኣዘዘ፦ 
1. እዚ ኣብ ታሕቲ ተጠቒሱ ዘሎ ዝርዝር ንብረት፡ ብክኢላ መበገሲ ዋጋ 60,000 (ሱሳ ሽሕ) ናቕፋ እዩ።
2. ናይ ገዛ መኪና ቁ. ሰሌ ER-1-05499፣ ኦፔል ዝዓይነታ ባተሪ የብላን፡ ጎማ የብላን፡ መስትያት ናይ ጎኒ የለን፡ መፍትሕ 
ካድሮ የለን። መበገሲ ዋጋ ሓራጅ ናቕፋ 28,500 (ዕስራን ሸሞንተን ሽሕን ሓሙሽተ ሚእትን እዩ) ካብ ዝቐረበ ግምት 1/4 
ኣስሪሑ ወይ ተጠራቓሚ ሕሳብ ብኣካል ወይ ብሕጋዊ ወኪል ሒዙ ብምቕራብ ክወዳደር ይኽእል። ተወዳዳሪ ቅድሚ ዕለት 
ጨረታ 5+ ናይ ስራሕ መዓልታት ዘሎ፡ ክበጽሖ ዝደሊ መጠን ገንዘብ ብፊደልን ብኣሃዝን ኣብ ፖስታ ዓሺጉ ኣብ ላዕለዋይ 
ቤት-ፍርዲ ቤት ጽሕፈት ዋና ፈጻሚ ፍርዲ ቁ.62 ዘሎ ሳንዱቕ ጨረታ የእቱ። 

ዓይነት ንብረት  ኣሃዱ   ብዝሒ 

ቤርኖ ዲፈረንስያለ ምስ መገተሪኡ    ሓባ  30

ዲናሞ (2.4X220) 500 Watt    ሓባ  1

ኢንግራናጆ ናይ ቶርንዮ ዝተፈላለየ    ሓባ     30

ማንዳሪኖ ናይ ቶርንዮ       ሓባ   3

ሲምያስ ናይ መጥሓን  ሓባ    38

መለኪኖ ማእከላይ  ሓባ  1

ግራንጆ ሜዞ ማርሻ ናይ መጥሓን      ባኮ  30

ሞላዲስኮ ዓበይቲ ዝተበላሸዋ       ሓባ     2

ሞላዲስኮ ንእሽተይ ዝተበላሸዋ    ሓባ     1

ቡንታ ዲሪል (30,40,36,50)     ሓባ      4

ማስኪዮ ፍሴራ    ሓባ    10 

ክሮቸራ ናይ ማግ       ሓባ     20

ክሮቸራ ናይ ማግ       ሓባ        2

ቶርኒዮ ናይ  ጣውላ ንእሽተይ     ሓባ       1

ባራኮ ማእከላይ (መሰፍሰፊ)    ሓባ       1

ቮሎጃ (ዲዛንን ኣለምንዮምን) ዝተሸራረፈ      ሓባ      20

ቫዞ ናይ መጥሓን     ሓባ   6

ስካፋለ ሓጺን    ሓባ   2

ኣርማድዮ ሓጺን     ሓባ   2

ኣርማድዮ ሓጺን  ማእከላይ    ሓባ   1

ኣንክሊኖ ዓባይ      ሓባ   3

ካባሌቲ ናይ ፍሬዛ      ሓባ    2

ማሳ 10 ኪሎ     ሓባ   1

ናይ በርበረ መጥሓኒ   ሓባ    1

ካተር ናይ ፍቅሬዛ ምስ ሳንዱቑ     ሓባ    30

ቢንዳ (ክሪክ)   ሓባ   1

መጥሓኒ ናይ እኽሊ ንእሽቶይ     ሓባ    1

ፎርጃ (መትብዒ ማንዋል)    ሓባ   1

ዝተፈላለየ ሓጻውን    ኪሎ 1000
መኪና ትረኣየሎ ቦታ ኣብ እምባጋልያኖ ከባቢ እንዳ ጎንደራን ጎደና ፎምለ 117 ቁ/ገዛ 55 እዩ። 
ንዝያዳ ሓበሬታ፡ ኣብ ቁ/64 ቀሪቡ ክውከስ ይኽእል። ዝቃወም እንተሎ፡ ካብ ዝምልከቶ ቤት ፍርዲ መአገዲ 
እንተዘይኣምጺኡ ሓራጅ ኣየቋርጽን እዩ። 
*ቦታ ጨረታ፦ ላዕለዋይ ቤት ፍርዲ ቁ/27
* ዕለት ጨረታ፦ ቁ. 1. ናይ ዝርዝር ንብረት 25/6/25 
                    ቁ. 2. ናይ መኪና 27/06/25 
*ሰዓት ጨረታ፦ ሰዓት 3፡00-4፡00 ድ/ቀትሪ 
ፈጻሚት ፍርዲ 
ማሙቕ ገ/ኪዳን

ምስጋና 

ብመስዋእቲ ኣዚና እንፈትዋን እነፍቅራን 
ኣነኽብራን ውላድናን ሓብትናን መምህር 
ሊድያ ዘወልዳይ በይን፡ ዝተሰማዓና መሪር ሓዘን 
እናገለጽና፣ ኣምላኽ ኣብ ዝተረሓወ ገነት ይቀበላ 
እናበልና፣ ኣብ መካነ መቓብር ሓርበኛታት 
ኣስመራ ዘቃበርኩምናን ብኣካል ተመላሊስኩምን 
ካብ ውሽጥን ወጻእን ብተሌፎንን ዘጸናናዕኩምናን 
ዝደበስኩምናን የቐንየልና ሕሰም ኣይትርከቡ 
እናበልና ነመስግን። 

ብዓል-ቤታ መርጌታ ሲራክ ተኽለማርያም 
ምስ ምሉኣት ስድራ-ቤት

ኣነ ሸያጢት ወ/ሮ ራሕማ መሓመድ ኢብራሂም፡ ነቲ ኣብ ዞባ ማእከል ከተማ 
ኣስመራ ፕሎት 35R ቁጽሪ ፓርሰል ASP00007768 ፓርሰል B ስፍሓት መሬት 
83.05 ት/ሜ ዘለዎ፡ መዓላ ህንጻ ንመንበሪ/ንትካል ኣብ ከባቢ/ዚፕ ኮድ ማእከል 
ከተማ 1A119 ጎደና ኣቑርደት ቁጽሪ 41 ዝርከብ፡ ብ2+ ቀንዲ ክፍልታትን 2+ 
ሓገዝቲ ክፍልታትን ዝቖመ፡ ኣብ ሚኒስትሪ መሬት ማይን ኣከባብን ቤት ጽሕፈት 
ካዳስተር ብመለለይ ቁጽሪ ንብረት 1፡0004780 ብዕለት 18/05/2017 ብስመይ 
ንዝተመዝገበ ዘይንቀሳቐስ ንብረት (ገዛ) ስለዝሸጥዎ’ሞ ናይ ስም ምትሕልላፍ 
መስርሕ ክፍጽም ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልታት፡
ሕጊ ብዝእዝዞ መሰረት ካብ ዝምልከቶ ቤት ፍርዲ ናብ መአገዲ ትእዛዝ ወይ ናይ 
መወዳእታ ውሳነ ( ይግባይ ተባሂሉሉ እንተኾይኑ) ሒዙ ናብ ቤት ጽሕፈት ኖታዮ 
ዞባ ማእከልን ቤት ጽሕፈት ሃገራዊ ካዳስተርን ይቕረብ።

ወ/ሮ ራሕማ መሓመድ ኢብራሂም

ኣነ ዮኔ-ዮናታን ብርሃነ ወልዱ ዝተበሃልኩ ኣብ ኣስመራ ምም ዞባ “3” ንኡስ 
ዞባ “05 ከባቢ “ቀሓውታ” ጎደና “104” ቁ.ገዛ “60” ፕሎት “68” ፓርሰል 
“L” ዝርከብ፤ ስፍሓት መሬት 500 ት/ሜ ኣብ ኮሚሽን ኣባይቲ ብቁጽሪ መለለዪ 
ቁ.181256 መወከሲ ቁጽሪ 141173 ብስም ኣቦይ ኣቶ ብርሃነ ወልዱ ተስፋጼንን 
ኣደይ ወ/ሮ ኣበባ እምባየ ተስፋጼን ዝተመዝገበ ገዛ ኣብ ቅድሚ ረጂስትራር ቤት 
ፍርዲ ዞባ ማእከል ቀሪቦም ብውህብቶ ስለዝሃቡኒ ዋንነት ናብ ስመይ ከመሓላልፍ 
ስለዝደለኹ ዝቃወም እንተሎ ካብ ዝምልከቶ ቤት ፍርዲ ናይ መኣገዲ ትእዛዝ 
ወይ ናይ መወዳእታ ውሳነ (ይግባይ ተባሂሉ እንተኾይኑ) ሒዙ ኣብ ውሽጢ 30 
መዓልቲ ናብ ቤት ጽሕፍት ፓብሊክ ኖታሪን ቤት ጽሕፈት ሃገራዊ ካዳስተርን 
ይቕረብ። 

ዮኔ ዮናታን ብርሃነ ወልዱ

ኣነ ኣመልካቲት ካርመሊና ስካርቸላ ማተዮ ዝተባሃልኩ፡ ኣብ ኣስመራ ን/ዞባ ገዛ-
ባንዳ ከባቢ ዝባን ስንቀይ ዚፕ ኮድ 1A756 ፕሎት 293 ፓርሰል D ጎደና ዳምባ 
ቁ.ገዛ 65  ስፍሓቱ 250 ት/ሜ ዝኾነ ተራ-ገዛ ኣብ ቤ/ጽ ካዳስተር ብመለለይ 
ቁ.ንብረት 1BRASM018285/0 ብስመይ ዝተመዝገበ ገዛ ስለዝሸጥክዎን ናብ 
ስም ዓዳጊ ከመሓላልፎ ስለ ዝኾንኩን ዝቃወም እንተሎ፡ ኣብ ውሽጢ 30 መዓልቲ 
ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳኣታ ውሳነ (ይግባይ ተባሂልሉ እንተኾይኑ) ሒዙ ናብ ቤት ጽሕፈት ኖታዮን 
ቤ/ጽ ካዳስተርን ይቕረብ፡ ተቓውሞ እንተዘይቀሪቡ ግን ኦርጂናል ሰነዳተይ ኣቕሪበ 
ጉዳየይ ከፈጽም ምዃነይ እሕብር።

ካርመሊና ስካርቸላ ማተዮ

ብስም ለተንስኤ ኢማን ብርሃነ ዝተመዝገበ፡ ብቁ.ፍ.ዋኒን ASL00043247 ዝኾነ፡ ኣብ ዞባ ማእከል ን/ዞባ 4+ ኣስመራ ጎደና እምባ 
ጠቐራ ቁ.ገዛ 12 ዝርከብ ናይ ዱኳን ትካለይ፡ ንኣቶ ዓንዶም ገብረህይወት፡ ኣድራሻ ዞባ ማእከል ን/ዞባ 4+ ኣስመራ ጎደና 131-
10 ቁ.ገዛ 10 ካብ ዕለት 01/04/2025 ክሳብ ዕለት 01/04/2030 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ 
ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም 
ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ለተንስኤ ኢማን ብርሃነ

ምልክታምልክታምልክታምልክታ
ናጽነት ደስበለ-ሓበን ገብረኣምላኽ-ሳምራዊት ናጽነት ደስበለ-ሓበን ገብረኣምላኽ-ሳምራዊት መለስመለስ

VACANCY ANNOUNCEMENT
Bisha Mining Share Company is inviting applicants for the following position for 
Bisha site project.
Position: Laboratory Technician Level 1
Department: Process Plant
Section: Assay Laboratory
Number required:  One (01) 

Primary Purpose
•	 The laboratory technician level 1 position is responsible for the flow of samples in the 

Sample Prep Lab. The incumbent will be responsible for safety, receiving, drying, crushing, 
and pulverising of samples and report of equipment functionality. The task will also include 
traceability of samples in the sample prep laboratory.

ESSENTIAL FUNCTIONS
•	 The laboratory technician level 1 position is responsible for the flow of samples in 

the Sample Preparation Laboratory. The incumbent will be responsible for Safety, 
Receiving, Loading, Drying, Crushing, and Pulverizing of samples and report of 
equipment functionality. The task will also include traceability of samples in the 
sample prep laboratory. The incumbent will require training in ISO17025 quality 
management system.
UNIQUE REQUIREMENTS / OTHER INFORMATION

•	 Candidate must be Medically and Physical fit.

•	 The position requires a physically fit person, a well-developed sense of urgency and 
maturity.

Qualifications: Knowledge and Experience
Diploma in Science related field One year experience in Sample preparation, 

weighing. 
One year experience working with crushers 
and pulverizes.
Two years’ experience in a mining 
environment preferably in an assay lab

Technical Skills Behavioral Skills
Fit and Healthy
Able to lift at least 20Kg.
Conduct basic trouble shooting of 
equipment and report.

Communication, Team player, Timekeeping
Understand and follow instructions, Self-
motivation.
Very high sense of urgency, Self-starter and 
proactive
Attention to detail

General Information and other requirements:
•	 Place of Work:                 Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and provide evidence of 

release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience credentials, a 

copy of your National Identity Card etc.).
•	 Only shortlisted applicants will be considered as potential candidates for an 

interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication in the 

Newspaper.
Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272

                          Asmara, Eritrea

1ይ ቤት-ፍርዲ ሰረጀቓ 

ወ/ሮ ትበርህ የውሃንስ ብርሃነ፡ ናይ ጓለይ 
ቅሳነት ኣብርሃም ዓንደ ን2 ዓመት ደሃይ 
ስለ ዘይብለይ፡ ጥፍእቲ ተባሂላ ይወሰነለይ 
ስለ ዝበለት፣ ዝቃወም እንተሎ፡ ን25/6/25 
ኣብ ቤ/ፍ    ይቕረብ። 

ምስግና ወልዳይ፡ ሓፍተይ ገርግሽ 
ወልዳይ ርእሶም፡ ን27 ዓመት ናይ 
ኣእምሮ ሕማም ገይራ ምሳይ ትእለ ስለ 
ዘላ፡ ሕጋዊ ሞግዚትነት ይወሃበኒ ስለ ዝበለ፣ 
ዝቃወም እንተሎ፡ ን25/6/25 ኣብ ቤ/ፍ 
ይቕረብ። 

ከሳሲ ዓረፈት ሑሴን እድሪስኑር፡ 
ተኸሳሲ ዓፋ ኣደም ሙሳ፡ ናይ ኣቦነት 
ጉዳይ ስለ ዘለካ፡ ኣድራሻኻ ስለ 
ዘይተፈልጠ፡ ብጋዜጣ ይጸውዓለይ ስለ 
ዝበለት፣ ዝቃወም እንተሎ፡ ን25/6/25 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ 

ወ/ሮ ኣምለሰት ጸጋይ መሓሪ፡ ብዓል 
ቤተይ መም/ሃይለ ምስጋነ ኣስታ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ 1 ወዱ ከኣ ወራሲ ምዃኑ 
ይረጋገጸሉ ስለ ዝበለት፣ ዝቃወም እንተሎ፡ 
ን26/6/25 ኣብ ቤ/ፍ ይቕረብ።
 
ከሳሲ ሃይለማርያም ተስፋማርያም፡ 

ተኸሳሲ ነጋሲ ዑቕባገዮርጊስ፡ ኣብ ቤ/ፍ 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን12/6/25 ቅረብ።
 
ወረስቲ ነ/ሄር ቅዱሳን ኣበይኔሩ፡ ኣቶ 

ገብረእግዚኣብሄር ተኽለሃዋርያት፡ ርሻን 
ኣበይኔሩን ኣኽበረት ኣበይኔሩን ኣመልካቲ 
ኣቶ ገብረእግዚኣብሄር ተኽለሃዋርያት 
ንምጽዳቕ ውህብቶ ገዛ ዝምልከት ክሲ 
ኣቕሪቡልክን ስለዘሎ፡  ብኣካል ወይ 
ብሕጋዊ ወኪል ን2/7/25 ቅረባ። 

 1ይ ደረጃ ቤት-ፍርዲ 
ዒላበርዕድ 

ወ/ሮ ለተብርሃን ወልደዝጊ ፍስሃ ምባል 
ተሪፉ፡ ሉና ወልደዝጊ ፍስሃ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/6/25 ኣብ ቤ/ፍ ይቕረብ።

ክሊንተን ነጋሲ ነጋ ምባል ተሪፉ፡ ዮናታን 
ነጋሲ ነጋ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን27/6/25 ኣብ 
ቤ/ፍ ይቕረብ።

1ይ ደረጃ ቤት-ፍርዲ ሰንዓፈ 
መም/ ሽሻይ ደስታ መለስ፡ ኣሕዋተይ 1. 
ጎይትኦም ደስታ መለስ 2. ኪዳነ ደስታ 
መለስ ደሃዮም ስለ ዘይብለይ፡ ጥፉኣት 
ተባሂሎም ይተኣወጀለይ ስለ ዝበለት፣ 
ዝቃወም እንተሎ፡ ን24/6/25 ኣብ ቤ/ፍ   
ይቕረብ።

1ይ ደረጃ ቤት-ፍርዲ ጊንዳዕ 

መናል መሓመድ ኢብራሂም፡ ት/
ዕድመ ወደይ የዘን ዓብደ ዑመር ምባል 
ተሪፉ፡ የዘን ዓቡድሰላም ዑመር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/6/25 ኣብ ቤ/ፍ ይቕረብ።
 ከድጃ ስዒድ ኣድም፡ ት/ዕድመ 
ማሕሙድ ዓብዱ መሐመድ ኣድም 
ምባል ተሪፉ፡ ማሕሙድ ዓብዱራሕማን 

መሐመድአድም ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 9/6/25 ኣብ 
ቤ/ፍ ይቕረብ።
 

1ይ ደረጃ ቤት-ፍርዲ 
ባረንቱ 

ወ/ሮ ትበርህ ተኽለማርያም ገብረኣብ፡ 
ብዓል ቤተይ ወልደዝጊ እዝራ ሞሳዝጊ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን17/6/25 ኣብ ቤ/ፍ 
ይቕረብ። 

ወ/ሮ ኣበባ ገብረሚካኤል ተወልደመድህን፡ 
ብዓል ቤተይ ሃይለ ስብሃቱ ኣውዓሎም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 1 ወድና ከኣ ወራሲ ምዃኑ 
ይረጋገጸሉ ስለ ዝበለት፣ ዝቃወም እንተሎ፡ 
ን25/6/25 ኣብ ቤ/ፍ ይቕረብ።
 
ማርዮ ጎቦት ሻዲ ምባል ተሪፉ፡ ማርዮ ሳጎት 
ሻዱ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን25/6/25 ኣብ ቤ/ፍ 
ይቕረብ።

ኢላን ባራንኪኤል ተስፋስላሴ ተኽለገርጊሽ 
ሕ/ወኪል ተኽልዝጊ ባራንኪኤል፡ ወድና 
ተስፋስላሴ ተኽለገርጊስ ስለዝዓረፈ፡ ንሕና 
ወለዱ ወረስቲ ምዃንና ይረጋገጸለልና ስለ 
ዝበለት፣ ዝቃወም እንተሎ፡ ን17/6/25 ኣብ 
ቤ/ፍ ይቕረብ። 

ኣማን የውሃንስ ተስፋጽዮን ምባል ተሪፉ፡ 
ኣማኑኤል የውሃንስ ተስፋጽዮን ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን25/6/25 ኣብ ቤ/ፍ ይቕረብ።

ወ/ሮ ሄዋን ሓድጉ ወልዱ፡ ብዓል ቤተይ 
የመነ ተኽለ ኪዳነ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ ስለ 
ዝበለት፣ ዝቃወም እንተሎ፡ ን25/6/25 ኣብ 
ቤ/ፍ ይቕረብ። 

ጽገሃና ሃብተሚካኤል ያቆብ ምባል ተሪፉ፡ 
ዲቮራ ሃብተሚካኤል ያቆብ ይተኣረመለይ 
ስለ ዝበለት፣ ዝቃወም እንተሎ፡ ን3/7/25 
ኣብ ቤ/ፍ ይቕረብ።  

1ይ ደረጃ ቤት-ፍርዲ 
ሻምብቆ 

ዛይድ ዘርኣብሩኽ ወልደማርያም ምባል 
ተሪፉ፡ ዛይድ ዘርኣብሩኽ ገረማርያም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ 30/6/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ተሰነይ

ወ/ሮ ሳም ዓብደልቃድር ያሲን፡ ስም 
ወላዲተይ ሳምያ ዓብደልቃድር ያሲን 
ምባል ተሪፉ፡ ሳም ያሲን ዓብደልቃድር 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን23/6/25 ኣብ ቤ/ፍ ይቕረብ።

ሚኪኤል ወልደገብርኤል ተስፋማርያም፡ 
ስም ኣደይ ጽገ መንገሻ ምባል ተሪፉ፡ 
ሸማይነሽ ነጋሽ ተኽለማርያም ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን26/6/25 ኣብ ቤ/ፍ ይቕረብ።

ናጽነት ሃይለ ተስፋይ፡ ሓወይ ኪዳነ ሃይለ 
ተስፋይ፡ ካብዚ ሃገር 2008 ዓ/ም ምስ 
ወጸ ጸሃይ ስለ ዘይብሉ፡ ጥፉእ ተባሂሉ 
ይተኣወጀለይ ስለ ዝበለት፣ ዝቃወም 
እንተሎ፡ ን26/6/25 ኣብ ቤ/ፍ ይቕረብ።

ዛዕባ ሎሚዛዕባ ሎሚዛዕባ ሎሚዛዕባ ሎሚ
ኢትዮጵያ - ሃገርነትን ሃገራውነትን ኣብ መስቀላዊ መንገዲ5ይ ክፋል

ፍስሃየ ኪዳነ (ወዲ ፖሊስ)
ሚኒስትሪ ትምህርቲ

ብታነ ሃገረ ኢትዮጵያ ይምረጽ’ዶ፧ብታነ ሃገረ ኢትዮጵያ ይምረጽ’ዶ፧

ኣብ ጐደቦ ኢትዮጵያ ዝርከቡ ህዝብታት፡ 
“እትብተን ኢትዮጵያ” ክብህጉ ይኽእሉዶ፧ 
ኣብ ዝብል ሕቶ ዝተፈላለየ ርእይቶ 
ይስማዕ እዩ። ብቐንዱ ግን ብዛዕባ መጻኢ 
‘ምስሊ ካርታ ኢትዮጵያ’፡ ክልተ ኣማራጺ 
ርእይቶታት ይቐርቡ እዮም። እቲ ሓደ 
ርእይቶ “ኢትዮጵያ ክሳዕ ዘይተበተነት፡ ኣብ 
ቀርኒ ኣፍሪቃ ሰላም ክርከብ ኣይክእልን 
እዩ። ምኽንያቱ፡ ኣብ ኢትዮጵያ ዝነግሱ 
ስርዓታት፡ ኣፍ-ደገ ባሕርን ወደብን 
ንምርካብ፡ ዛጊት ንጐረባብቶም ከቕስኑ ስለ 
ዘይክኣሉ፡ ደጊም ብሓድነትን ልኡላውነት 
ኢትዮጵያ ምሕሳብን ምጥባቕን የዋህነት 
እዩ፡” ዝብል እዩ። ብካልእ ሸነኽ “ኣብ ቀርኒ 
ኣፍሪቃ፡ ኢትዮጵያ፡ ለባማት መራሕቲ እንተ 
ረኺባ፡ ንሓባራዊ ረብሓታት ብምኽባር፡ 
ምስ ጐረባብታ ብሰናይ ክትነብር ትኽእል 
እያ፡” ብምባል ዝምጕቱ ሒደት ኣይኮኑን። 
ብርግጽ፡ እዚ ዳሕረዋይ ትንታነ፡ ንኣቃውማ 
ሃገራት ኣፍሪቃ ኣብ ግምት ዘአቱ ስለ ዝኾነ፡ 
ክስገር ዘይብሉ ነጥቢ እዩ። እቲ ምንታይ፡ 
ልኡላውነታን ሓድነታን ፋሕ-ፋሕ ዝበለት 
ኢትዮጵያ ምምናይ፡ ብዓቢኡ፡ ንካርታ 
ኣፍሪቃ’ውን፡ ስለ ዝፈታተን፡ ተመራጺ 
መጐተ ኣይኮነን። 

ሃገረ ደቡብ-ሱዳን ካብ ‘ዓባይ’ ሱዳን 
ብምፍንጫላ፡ ዕላውነት ካብ ረኸበት፡ 
ዕጫ ምምቕቓል ኢትዮጵያ፡ ብተመሳሳሊ 
ዝርእዩዎ ባእታታት ኣይሰኣኑን እዮም። 
ብመሰረት መጽናዕቲ ጆን ማርካኪስ 
ዝተባህለ ግሪኻዊ ተመራማሪ ቀርኒ ኣፍሪቃ፡ 
ኣብቲ ‘ሃገራውን ደርባውን ግጭት 
ኣብ ቀርኒ ኣፍሪቃ’ ዝኣርእስቱ መጽሓፉ 
(1990፡ 6፡ 146-168)፡ ዋላ መራሒ 
ምንቅስቓስ ሓርነት ደቡብ ሱዳን (SPLM) 
ዝነበረ፡ ዶክተር ጆንገራግ’ውን፡ ንህዝቢ 
ደቡብ ሱዳን ካብ ዕብለላን ጭቈናን 
ሓራ ንምውጻእ’ምበር፡ ዕላማኡ፡ ንናጽነት 
ኣይነበረን። ከምዝፍለጥ ደቡብ-ሱዳን፡ ክሳዕ 
ካልኣይ ኲናት ዓለም ኣብ ትሕቲ መግዛእቲ 
እንግሊዝ እያ ነይራ። እንግሊዝ፡ ንደቡብ-
ሱዳን ካብ ‘ዓረባውነትን እሳላማውነትን’ 
ዝኽልክል ፖሊሲ ብምኽታል፡ ከመሓድራ 
እዩ መሪጹ። ኣብቲ እዋን’ቲ ደቡብ-ሱዳን 
ምስ ሰሜን ሱዳን ብዙሕ ርክብ ኣይነበራን። 
ድሕሪ ካልኣይ ኲናት ዓለም፡ ዋላ’ኳ ኣካል 
ሱዳን እንተ ነበረት፡ መንግስትታት ሱዳን፡ 
ፖሊሲ ዓረባውነት ስለ ዝተኸተሉ፡ ደቡብ 
ሱዳናውያን ንምቕርሐ ጸጋታት ይኹን 
ፖለቲካዊ ስልጣን፡ ብምዕሩይነት ዘቋድስ 
ዕድል ኣይረኸቡን። ብመንጽር ካልኦት 

ሱዳናውያን፡ ደቡብ ሱዳናውያን፡ ዋላ 
ኣብ ምቕርሐ ሰራዊት ይኹን ኣብያተ-
ትምህርቲ ምዕሩይ ዕድላት ኣይነበሮምን። 
ኣብ ክፍሊታት ሰራዊትን ሰራሕተኛታት 
መንግስትን እውን ምዕሩይነት ስለዘይነበረ 
ዕግበት ኣይነበሮምን። 

ብቐንዱ፡ መንግስትታት ሱዳን፡ ኣብ 
ፖሊሲታት ሃገራዊ ቋንቋ፡ ሃይማኖትን 
ትምህርትን ናብ ቋንቋ ዓረብን እስላምን 
ብምድፋኦም፡ ደቡብ ሱዳናውያን 
ብውሕጠት (assimilation) ክብርታቶም፡ 
ባህልታቶምን ቋንቋኦምን ስለ ዘይተሓጐሱን 
ስለ ዝተገለሉን፡ ነዚ ጸቕጢ’ዚ ክቕበሉ 
ፍቓደኛታት ኮይኖም ኣይተረኽቡን። እቲ 
ምንታይ፡ ኣብ ደቡብ ሱዳን፡ ካብ መግዛእቲ 
እንግሊዝ ኣትሒዙ፡ ሃይማኖት ክርስትናን 
ቋንቋ እንግሊዝኛን ዕላውያን እዮም ዝነበሩ። 
ኣብ ከምዚ ኩነታት፡ ምሁራን ደቡብ 
ሱዳን፡ ንፖሊሲታት መንግስትታት ሱዳን 
ክብድሁዎ ጀመሩ። ነቲ ድሕሪ-መግዛእቲ 
ዝተፈጥረ ቅርጺ መንግስቲ ብምብዳህ፡ ኣብ 
ዓባይ ሱዳን ንደቡብ-ሱዳን ኣካሉ ዝገብር 
ፈደራላዊ ስርዓተ-መንግስቲ ክቐውም 
ድማ ኣቤቱታትን እማመታትን ኣቕረቡ። 
በዚ መጠን፡ ልሂቃን ደቡብ ሱዳናውያን፡ 
ሃይማኖት ክርስትና ኣፍልጦ ክወሃቦ፣ ቋንቋ 
እንግሊዝኛ ወግዓውነት ክረክብ፣ ኣብ ስርዓተ-
ትምህርቲ፡ ቋንቋ እንግሊዝኛ ማዕረ ዓረብ 
ክብሩ ክሕሎ፣ ሰራዊትን ሰራሕተኛታትን 
ትካላት መንግስቲ ምስ ካልኦት ዜጋታት 
ሱዳን ምዕሩይነት ክረኽቡ ወዘተ. ኣብ 
ትሕቲ ዝብሉ ጠለባት ብምቕራብ፡ 
‘ንሕብረት ሱዳን’ ኣይተቓወሙን። ምስ 
ምዕባለ ትምህርቲ ጽፍሒ ምሁራን ደቡብ-
ሱዳን እናሰፍሐ ብዝኸደ ድማ ፖለቲካዊ 
ምንቅስቓሶም በረኸ።

ማዕረ ማዕረ’ዚ፡ ዋላ ኣብ ሰራዊት ሱዳን 
ዝነበሩ መኰንናት’ውን፡ ዕግበት ስለ ዝሰኣኑ፡ 
ተቓውሞታት ከሐይሉ ጀመሩ። ካብዚ 
ሓሊፉ፡ ሃገራውነት ደቡብ ሱዳናውያን 
ብምግንፋሉ፡ ገለ ወተሃደራት ደቡብ-
ሱዳን ክሳብ ወተሃደራዊ ናዕቢ ኣካየዱ። 
እንተኾነ መንግስትታት ሱዳን፡ ንጠለባት 
ደቡብ ሱዳናውያን ጸማም እዝኒ ብምሃብ፡ 
ፖሊሲ ዓረባውነት ስለ ዝቐጸልዎ፡ እንኮ 
ምርጫ ደቡብ ሱዳናውያን ናብ ብረታዊ 
ቃልሲ ዘንበለ። በዚ ድማ ብ1963፡ ኣብ 
ኡጋንዳ፡ ካምፓላ፡ ብምንቅስቓስ ‘ኣንያና’ 
ዝፍለጥ ‘ሃገራዊ ሰራዊት ሓርነት’ ቈይሙ  
ብረታዊ ቃልሲ ተኣወጀ። ድሕሪ ዝተወሰነ 
ዓመታት ከኣ፡ ዋላ እቲ ኣብ ዓባይ ሱዳን 
ሚኒስተር ጉዳያት ደቡብ ሱዳን ዝነበረ፡ 
ዶክተር ጆሴፍ ጋራንግ፡ ናብ ብረታዊ 

ቃልሲ ተጸንበረ። ቅድም ኢሉ፡ ዶክተር 
ጆሴፍ ጋራንግ፡ ኣባል ማሕበርነታዊ ሰልፊ 
ሱዳን ብምንባሩ፡ ኣብ ውሽጢ ‘ኣሃዱኣዊት 
ሃገረ-ሱዳን’ ንርእሰ-ምሕደራ (autonomy) 
ደቡብ ሱዳን ይጣበቕ ምንባሩ ይፍለጥ። 

ዶክተር ጆሴፍ ጋራንግ፡ ብወተሃደራዊ 
ዕጥቂ ንመንግስታት ሱዳን ክምክት ድሕሪ 
ምምራጹ፡ መራሒ ምንቅስቓስ ሓርነት 
ህዝቢ ሱዳን (SPLM) ኮነ። ይኹን’ምበር 
መራሒ ብረታዊ ቃልሲ ደቡብ ሱዳን 
እንከሎ’ውን፡ ኣብ ፖሊሲ ‘ደሞክራስያዊትን 
ፍትሓዊትን ‘ሓዳስ ሱዳን’ ንምምስራት 
ብምጽናዕ፡ ይቃለስ ነበረ። ንሱ፡ ኣብ ክሊ 
‘ሕብረት ሱዳን፡’ ኣብ ደቡብ-ሱዳን መሪሕ 
ሰልፊ ዝቈጻጸሮ ፖለቲካዊ ርእሰ-ምሕደራ 
ንኽነግስ ካብ ምጽዓርን ምምጓትን ዓዲ 
ኣይወዓለን። ድሕሪ 1983 ግን፡ ኣብ 
ውሽጢ መሪሕነት ምንቅስቓስ ሓርነት 
ህዝቢ ሱዳን (ምሓህሱ) ንዕላማ ጋራንግ 
ዝብድህ ስነ-ሓሳብ ስለ ዝተቐልቀለ፡ ውሽጣዊ 
ግርጭት ተላዕለ። እዚ ስነ-ሓሳብ’ዚ፡ 
ኣንፈት ቃልሲ ደቡብ-ሱዳናውያን ናብ 
‘ናጽነት ደቡብ-ሱዳን’ ዝወስድ ክኸውን 
ይግባእ ዝብል ፖለቲካዊ መጐተ ነበረ። 
ይኹን’ምበር፡ ጆን ጋራንግ ነዚ ብክልተ-
ሰለስተ ላዕለዎት መራሕቲ፡ ከም ብዓል 
ላም ኣኮል፡ ሪቅ ማቻር፡ ሳሙኤል ጋይቱትን 
ዝቐረበ እማመ ‘ሃገርነት’ ብምቅዋም፡ ካብ 
‘ዕላማ ሓዳስ ሱዳን’ ፈልከት ኣይበለን።  
ኮይኑ ድማ፡ ቃልሲ ደቡብ ሱዳናውያን 
ናብ መሪር ግርጭትን ምፍንጫላትን ገጹ 
ኣምርሐ። ኣብ መወዳእታ’ውን፡ ጆሴፍ 
ጋራንግ ተቐትለ። 

 እዚ ከምዚ ኢሉ እንከሎ፡ ስርዓት ሱዳን 
ብውሽጣውን ግዳማውን ቅልውላዋት ስለ 
ዝተበድሀ፡ ኣብ ከቢድ ስግኣትን ፍርሕን 
ኣተወ። ብዓቢኡ፡ ስርዓት ዑመር ኣልበሽር፡ 
ዓለማዊ ግብረ-ሽበራነት ብምዅስኳስ ስለ 
ዝተኸሰሰ፡ ንቁጠባውን ፖለቲካውን እገዳ 
ሃገራት ምዕራብ ምጽዋሩ ሰኣነ። አረ፡ 
ብኣመሪካ ዝምራሕ ኪዳን ሓይልታት 
ምዕራብ ንዒራቕን ኣፍጋኒስታንን ድሕሪ 
ምውራሩ፡ መንግስቲ ሱዳን፡ ተመሳሳሊ 
ዕጫ ከየጋጥሞ ኣብ ከቢድ ወጥርን ፍርሕን 
ኣተወ። ኣማስያኡ ድማ፡ ስርዓት ኣልበሽር፡ 
ብሰንኪ’ዚ ስግኣት’ዚ፡ ነቲ ብምዕራባውያን 
ሃገራት ዝተደገፈ ‘እማመ ሃገርነት ደቡብ-
ሱዳን’ ክቕበሎ ተገደደ። ማሕሙድ ማዳኒ 
ዝተባህለ ተመራማሪ (2014)፡ “ኣብ 2005 
ስምምዕ ኣጠቓላሊ ሰላምን ርእሰ-ምሕደራን 
ምፍራሙ፡ ኣብ 2011 ከኣ፡ ምፍጣር ሃገረ 
ደቡብ-ሱዳን ምስዓቡ፡ ንተርባጽን ምንዮትን 

ምዕራባውያን ሃገራት ዝምልስ ስለ ዝነበረ፡ 
ብዝያዳ ብግዳማዊ ረቛሒ ዝተድፍአ እዩ 
ነይሩ፡” ክብል ይድምድም። ብሓጺሩ፡ 
ደቡብ-ሱዳን፡ ኣብ ማህጸን እንከሎ ገና 
መስርሕ ዕብየቱ ከም ዘይወድአ ህጻን፡ 
‘ጥንሳ ከይበሰለ ንሕርሲ ዝበቕዐት ሃገር 
እያ’ ክብሃል ይክኣል።  ‘ስለምንታይ 
ደቡብ-ሱዳን ንሃገር በቒዓ፧’ ዝብል ሕቶ 
ብዝያዳ ንምንጻር፡ ነዞም ሰለስተ ረቛሒታት 
ምስትብሃል ተመራጺ ከይኮነ ኣይተርፍን።  

እቲ ቀዳማይ ረቛሒ፡ ዘይብቕዓት 
እቶም ኣብ ‘ዓባይ ሱዳን’ መንግስትነት 
ዝሓዙ ተኸታተልቲ ስርዓታት ክኸውን 
ይኽእል።  አረ፡ ዳርጋ ኩሎም ኣብ ሱዳን 
መንግስትነት ዝሓዙ ልሂቃን ፖለቲካ፡ 
ንህዝቢ ደቡብ-ሱዳን ከም ጓና ብምግላል፡ 
ስምዒት ሃገራውነት ‘ዓባይ ሱዳን’ ንኽሕዝን 
ንኽስምዖን፡ ንመስርሕ ህንጸት ሃገር 
ክደፍኡሉ ኣይተራእዩን። ኣብ ውሽጢ’ዚ 
ስንፍና’ዚ ከኣ፡ ብመሰረት ትንታነ ዶክተር 
ማሕሙድ ማዳኒ (2014)፡ ብሓደ ወገን፡ 
ቃልሲ ደቡብ ሱዳናውያን ኣብ ዝበረኸ 
ወተሃደራዊ ቁመና በጺሑ ነይሩ። በቲ ካልእ 
ግን፡ ኣብ ውሽጢ ውድብ ደቡብ ሱዳን፡ 
ናብ ሓደ መስመር ስነ-ሓሳብን ፖለቲካዊ 
ምርጫታትን ኣብ ክንዲ ምምዕዳው፡ ካብ 
ውሽጢ መራሕቲ ደቡብ ሱዳን ብሽርሒን 
ክልሰ-ሓሳብ ውዲትን ምዕራባውያን 
ፋሕፋሕ ክብሉን ክግዝኡን ምኽኣሎም 
ይመስል። ካልኣይ፡ ምዕራባውያን ሃገራት፡ 
ንዕቝር ጸጋታት (ነዳድን ማዕድናትን) 
ደቡብ-ሱዳን ንምምዝማዝ፡ ንስርዓታት 
መንግስቲ ሱዳን ጸቕጥታት ብምብዛሕን 
ብጐረሮኦም ብምሕናቕን፡ ነቲ ኣብ ሓንቲ 
ሱዳን ዝኣምን ሃገራዊ መራሒ ደቡብ 
ሱዳን (ጆንጎራንግ) ብስቱር ቃጻ ክልሰ 
ሓሳብ ውዲት ብምቕታል፡ ንረብሓታተን 
ከውዕላኦ ፈቲነን ክኾና ይኽእላ። ሳልሳይ፡ 
ምዕራባውያን ሃገራት፡ ፖለቲካውን 
ቁጠባውን ረብሓታተን ንምሕላው፡ ንጉዳይ 
ምምቃል ሱዳን፡ ብተዘዋዋሪ መንገዲ፡ 
ብውክልና ጐራባብቲ ሃገራትን ትካላትን 
ኣፍሪቃ ብምዕሳብ፡ መንግስቲ ሱዳን፡ 
ፈትዩ ጸሊኡ፡ ንእማመ ሃገረ-ደቡብ ሱዳን 
ንምቕባል ስለ ዘመንገጋኦ እውን ክኸውን 
ይኽእል። 

ኣብዚ ነጥቢ’ዚ፡ ብፍላይ እቲ ብወያነ-
ኢህወደግ ዝምራሕ መንግስቲ ኢትዮጵያ፡ 
ነቲ ፕሮጀክት ሃገረ-ትግራይ ንምምስራት፡ 
በዚ ኣቢልካ’ውን፡ እንተላይ ንዝተረፋ 
ክልታት ኢትዮጵያ ናብ ርእሰን ዝኽኣላ 
ጭርምራም ሃገራት ንምርፍታት ዝነበረ 

ሕልሚ ንምስኻዕ፡ ከም ኣገዳሲ ቅድመ-
ኩነት ክልኣኽ ድሕር ኣይበለን። ንኣብነት፡ 
መስርሕ ሃገርነት ደቡብ-ሱዳን ንምስላጥ፡ 
ሚኒስተር ጉዳይት ኢትዮጵያ ዝነበረ፡ 
ነፍሲሄር ኣምባሳደር ስዩም መስፍን፡ ነዚ 
ተልእኾ’ዚ ንምፍጻም፡ ወኪል ኢጋድ 
ክኸውን ምሕጻዩ፡ ንውዲት ክልሰ-ሓሳብ 
ሃገራት ምዕራብን ኢትዮጵያን ዘቃልዕ’ዩ 
ክብሃል ይክኣል እዩ። ካብ 1991-2018፡ 
ንኢትዮጵያ ዝመርሕ ዝነበረ ስርዓት ወያነ-
ኢህወደግ፡ ነቲ ኣብ 1976 ዝነደፎ ‘ማኒፈስቶ 
ዓባይ ሪፓብሊክ ትግራይ’ ተኽእሎታት 
(Scenareos) ንምንጻፍን ንምውዳድን፡ 
ብስዉር ካብ ምፍልሳፍ ይኹን ምስራሕ 
ዓዲ ውዒሉ ነይሩ ክብሃል የጸግም እዩ። በዚ 
ድማ ፖለቲከኛታት ወያነ ምስ ምዕራባውያን 
ብምውዳይ፡ ኣብ ቀርኒ ኣፍሪቃ ሓዳስ ሃገረ 
ደቡብ-ሱዳን ንምምስራት ዝገብሩዎ ዝነበሩ 
ድፍኢትን ኣበርክቶን፡ ንፕሮጀክት ሕልሚ 
ዓባይ ትግራይ ግርም ኣጋጣሚ ከም ዝነበረ 
ከጠራጥር ዝኽእል ኣይኮነን።

 ሎሚ’ውን፡ መንግስቲ ብልጽግና፡ ምስ 
ምክትል ፕረሲደንት ደቡብ ሱዳን ይዅን 
መራሒ ምንቅስቓስ ተቓዋሚ ሓይልታት 
ንጡፍ ደገፍ ሱዳን፡ ጀነራል መሓመድ 
ሓምዳን ዳጋሎ (ሕመቲ) ሻርነት ሒዙ፡ 
ነቲ ካብ ኢማራት ዓረብ ዝተዋህቦ ተልእኾ 
ዝፍጽም ዘሎ ይመስል። እምበኣር፡ ቀደም 
ስርዓት ወያነ-ኢህወደግ ኢትዮጵያ፡ ሎሚ 
ድማ፡ ስርዓት ብልጽግና ኣብ ምዝራግ 
ክልተ ሱዳናት ምኽዳሞም፡ እቲ ቀዳማይ 
ንሕልሚ ‘ሪፓፕሊክ ሃገረ-ትግራይ፡ እዚ 
ዳሕረዋይ ከኣ፡ ንሕልሚ ‘ኵሻዊት ሃገረ-
ኦሮሙማ’ ቅድመ-ኩነት ንምጥጣሕ’ምበር፡ 
ንሱዳናውያን ብምሕላይ ክኸውን 
ኣይክእልን እዩ። ብካልእ መንገዲ፡ ስርዓት 
ብልጽግና ውላድ ስርዓት ኢህወደግ እዩ። 
ክንዲ ዝኾነ፡ ልክዕ ከም ወላዲኡ፡ ብስነ-
ሓሳብ ኢትዮጵያውነት ኣይተመልመለን። 
ዕላማ ሰልፊ ብልጽግና፡ ካብ መንግስቲ ወያነ 
ብዘይፍለ፡ ኣሰር ደቡብ-ሱዳን ብምኽታል፡ 
ዋላ ኢትዮጵያን ሱዳንን’ውን፡ ናብ ፍርሰት 
ገጸን ከምርሓ ዝጸልእ ኣይኮነን። ምናልባት፡ 
ኣብ ቀርኒ ኣፍሪቃ፡ ከም ቃንጥሻ ዝጫጭሓ 
ሓደስቲ ሃገራት ምርኣይ፡ ንሕልሚን ዕላማን 
ስነ-ሓሳብ መንግስቲ ብልጽግና ንምምላስን 
ንምቅልጣፍን ክሕግዝ ይኽእል ይኸውን። 
ብሓጺሩ፡ ቀደም መንግስቲ ወያነ-ኢህወደግ፡ 
ሎሚ ከኣ፡ ስርዓት ብልጽግና፡ ንፍርሰት 
ኢትዮጵያ እትሕግዝ ጸሓይ ኣብ ካልእ 
ኩርናዕ ቀርኒ ኣፍሪቃ ክትበርቕ፡ ሃረር ዝብሉ 
እዮም ዝመስሉ። መንግስቲ ብልጽግና፡ 
ካብ ምህሮን ተመኵሮን ህወሓት ዝቐስሞ 
እንተሎ እዚ ሕልሚ’ዚ ጥራይ እዩ። ነገሩ፡ 
‘ነዳይ ናይ ልቡ ይሓልም’ እዩ። ኮይኑ ድማ፡ 
መንግስቲ ብልጽግና’ውን፡ ዘይከም ዓፍራ 
መብጽዓታቱ፡ ጕዕዞ ማራቶን ምጕያይ 
ኣይክኣለን። ኣብ ፖለቲካዊ ንድየት ካብ 
ኣተወ ከኣ፡ ደጊምሲ፡ ብዛዕባ ሓድነትን 
ልኡላውነትን ኢትዮጵያ ክሓስብሲ ይትረፍ፡ 
ዋላ ንጥርናፈ ኢትዮጵያ ዘኽእል ፖለቲካዊ 
ቁመናኡ’ውን፡ ገና ካብ እገረ-ተኽሉ እንከሎ 
ዝጸንቀቐ ይመስል። 

ይቕጽል . . .ይቕጽል . . .

ካብ ዞባታትካብ ዞባታትካብ ዞባታትካብ ዞባታት
መስኖኣዊ ሕርሻ፡ ዘይተበርበረ ሃብቲ ንኡስ ዞባ ሃይኮታቀዳዊ ተወልደ

ኣ/ዜ/ ዞባ ጋሽ ባርካ

2ይን መወዳእታን ክፋል

ኣቶ ሄኖክ ጸጋይ

ሓረስታይ ኣበደ ተኽለማርያም

 ኣብ ጻዕሩን መሬቱን ዝተኣማመን 
ሓረስታይ፡ ብዘጋጠሞ ባህርያዊ ኮነ 
ሰብ ሰርሖ ሓደጋታት ተሰናቢዱ 
ተስፋ ኣይቆርጽን’ዩ። ሓረስታይ ኣበደ 
ተኽለማርያም’ውን በቲ ዘጋጠሞ 
ባህርያዊ ሓደጋ ስንባደ ደኣ እምበር ናይ 
ተስፋ ምቝራጽ መንፈስ ኣይዓሰሎን። 
ስለዚ፡ ምስ ባህሪ ተሳንዩ ዓጸፋ ስለ ዝዓየየ፡ 
እቲ ኣሚኑ ጉልበቱን ማሉን ዘፍሰሰሉ 
ድንግል መሬት፡ ማዕረ ረሃጹ ዝዳረግ 
ፍረ ብምሃብ ኣጆኻ ኢሉዎ’ዩ። ነቲ 
ሓርጎጽጎጽ ሰጊሩ ሕርሻኡ ብመጠንን 
ዓይነትን ኣመሓዪሹ ናብዚ ሕጂ ዘለዎ 
48 ሄክታር ክብርኽ ክኢሉ። እንሆ ድማ 
ሎሚ ምስቶም ንተኽእሎ መስኖኣዊ 
ሕርሻ ንኡስ ዞባ ሃይኮታ ብሓፈሻ ኣብ 
ገማግም ጋሽ ዘሎ ብልጫታት ድማ 
ብፍላይ ኣለልዮም ጀራዲን ብምልማዕ 
ኣብ ዕዳጋታት ኣስተዋጽኦ ዝገብሩ ዘለዉ 
74 ሓረስቶት ብምዃን ጠለብ ዜጋታት 
ንምምላእ ይጽዕርን ዘመናዊ ኣገባብ 
የተኣታቱን ኣሎ።
ሓላፊ ኣሃዱ ቁጠባዊ ልምዓት ንኡስ ዞባ 

ሃይኮታ ኣቶ ሄኖክ ጸጋይ፡ ሓደ ካብቶም 
ንዕቑር ጸጋታት መስኖ ናይቲ ከባቢ ብኣሃዝ 
ኣሰንዮም ዝገልጹን ንተራን ኣበርክቶን 
ኣብነታውያን ሓረስቶት ብመንጽር 
ኣድማዕነቶም ለኪዖም ዝምስክሩን ሰብ 
ሞያ ሕርሻን ሓለፍትን እዩ። ብመሰረት 
እቲ ንሱ ዝሃቦ ሓበሬታ ከኣ፡ ኣብቶም 
ብልዕሊ 70 ዝኾኑ ሓረስቶት ዝለምዑ 
ኣስታት 2 ሽሕ ሄክታር ዝስፍሓቶም 
ጀራዲን ከም ሽጉርቲ፡ ኮሚደረን 
ጉዕበርበረን ዝኣመሰሉ ኣሕምልቲ፡ ጣፍ 
ዝርከቦም ኣእካልን ከም ባናና፡ ኣራንሽን 
ለሚንን ዝኣመሰሉ ፍረታትን ዝፈርዩ 
ክኾኑ እንከለዉ፡ ብፍላይ ሽጉርቲ ኣብ 
ሓደ ናይ ፍርያት ወቕቲ ክሳብ 5 ሽሕ 
ኩንታል ዝግመት ምህርቲ ስለ ዝሕፈሶ 
ብስፍሓት ካብ ዝዝውተሩ ኣሕምልቲ 
ምዃኑ የረድእ።
ሚኒስትሪ ሕርሻ ንኹሎም ኣብ 

ክረምታዊ ኮነ መስኖኣዊ ሕርሻ ዝነጥፉ 
ሓረስቶት ኣብነታውያን ናይ ምቕያር 
ስትራተጂ ኣውጺኡ ብዕቱብ ዝሰርሓሉ 
ዘሎ ዛዕባ ኮይኑ፡ ከም ንኡስ ዞባ ሃይኮታ 
ዝኣመሰሉ ዝሃብካዮም ዝቕበሉ ስቡሕ 

ናይ ሕርሻ መሬት ዝውንኑ ከባቢታት 
ድማ ነቲ ስትራተጂ ናብ ግብሪ ንምልዋጥ 
ርሒብ ባይታ ዘለዎም ተመረጽቲ 
ቦታታት እዮም። ኣብ መዛግብቲ ቤት 
ጽሕፈት ሕርሻ ንኡስ ዞባ ሃይኮታን 
ኣሃዱ ቁጠባዊ ልምዓትን ሰፊሩ ዘሎ 
ሰነድ መስኖኣዊ ሕርሻን ውጽኢቱን 
ከምዘነጽሮ ድማ ዓይነትን መጠነን ናይቲ 
ኣብ ገማግም ጋሽን ግራሻን ዝለምዕ ዘሎ 
ጀራዲን ካብ ግዜ ናብ ግዜ እናተመሓየሸ 
ይኸይድ ኣሎ።
ብፍርያምነት ናይቲ ዘልምዑሉ 

ከባቢ ተደሪኾም ጻዕሮም ኣሐይሎም 
ማሕበር መስሪቶም ዓጸፋ ንምስራሕ 
ዝጽዕቱ ዘለዉ ሓረስቶት ንኡስ ዞባ 
ሃይኮታ፡ ብዘካይድዎ ዘለዉ ጻዕሪ ኣብ 
ከበሳ ጥራይ ዝውቱር ዝነበረ ጣፍ ኣብ 
ጀራዲን ተኣታትዩ ብርኩት ምህርቲ 
ክህብ እንከሎ፡ ስርናይ’ውን ዕዉት ፈተነ 
ተገይሩሉ ብዝሰፍሐ ንምትእትታዉ 
ሓያል ጻዕሪ የካይዱ ኣለዉ።
ንተመኩሮ ኣብነታዊ ሓረስታይ ኣቶ 

ኣበደ ተኽለማርያምን ብሰብ ሞያ ሕርሻ 
ናይቲ ንኡስ ዞባ ዝተዋህበና ሓበሬታን 
ምርኩስ ብምግባር፡ ንኡስ ዞባ ሃይኮታ ኣብ 
መስኖኣዊ ሕርሻ ሕልፊ ካልኦት ከባቢታት 
ከጸውዖ ዝኽእል ዕቑር ሃብቲ ከምዘለዎ 
ምግንዛብ ይክኣል። ይኹን’ምበር 
ስፍሓት ዝለምዕ ዘሎ መሬትን ዓይነት 
ፍርያትን ብምንጽጻር ኣብ ውሱናትን 
ወቕታውያንን ኣሕምልቲ ዘድሃበ ኣገባብ 
ከምዘዘውትሩ ብቐረባ ዝተዓዘብናዮ 
እዩ። ኣብዚ ንኡስ ርቡሕ ቃጽዖ ሕርሻ 
ብምትእትታው ሓረስቶት ኣብ ውሱን 
ቃጽዖ ዝተፈላለየ መኣዛዊ ትሕዝቶ 
ዘለዎም ንሰብን ጥሪትን ዝውዕሉ 

ፍርያት ከፍርዩ ድርኺት ዝግበረሉ ዘሎ 
መድረኽ፡ ሰፊሕ ናይ ሕርሻ መሬት 
ሒዝካ ድሩት ዓይነት ፍርያት ከተፍሪ 
ብሰብ ሞያ ሕርሻ ዘይምከር ንተጠቀምቲ 
ድማ ካብ ናህርን ሕጽረት ጠለባትን 
መሊኡ ዘየናግፍ ኣገባብ ስለዝኾነ፡ ተበግሶ 
ኣልማዕትን ምኽርን ማዕዳን ሞያውያን 
እዋኑ ዝጠልቦ መፍትሒ እዩ። ከም ኣበደ 
ዝኣመሰሉ ውሁድ ኣገባብ መስኖኣዊ 
ሕርሻ ብምኽታል ኣሕምልትን ፍረታትን 
ዘፍርዩን ምሩጻት ናይ ጸባ ከብትን 
ኣባጊዕን ዘራብሑን’ኳ እንተሃለዉ፡ እቲ 

ሜላ ዛጊት ብምልኣት ኣብ ኩሎም 
ሓረስቶት ክዝውተር ኣይከኣለን ዘሎ። ነዚ 
ተርእዮ’ዚ ዝቕንጥጥ ድማ ኣብነታውያን 
ሓረስቶት ተበግሶታት ክወስዱ ጀሚሮም 
ድሮ’ውን ኣተባባዒ ውጽኢት ክርከቦ 
ጀሚሩ ኣሎ።

እቲ ተበግሶ ረስናዊ 
ኣገባብ ስርዓተ 
መስኖ ብጸሓያዊ 
ጸዓት ንምትካእ 
ዝዓለመ ኮይኑ፡ ኣብዚ 
መዳይ’ውን ምኩር 
ሓረስታይ ኣበደ 
ተኽለማርያም’ዩ 
ክሰዓብ ዝግብኦ 
ኣብነታዊ ፈተነ 
ኣካይዱ። ዘይተቖጠበ 
ሃልኪ ነዳድን ንመቀያየሪ 
ኣቑሑ ሞተረታት ማይ 
ዝሃልኽ ባጀትን ንምቕናስ 

ዓሊሙ ዝወሰዶ ተባዕ ተበግሶ ገዚፍ 
ማል ዝሓትት’ኳ እንተ ነበረ፡ ሓንሳብ 
ምስ ተዋደደ ብውሑድ ሃልክን 
ወጻእን ዝሰርሕ ውጽኢታዊ ኮይኑ 
ስለ ዝረኸቦ ኣብ ክልተ ዒላታት 
ኣተኣታትዩ ሰፊሕ ከባቢ ከልምዓሉ 
በቒዑ ምህላዉ’ዩ፡ ነቲ ድሮ ሓደ ዓመት 
ዘቑጸረ ኣገባብ ዘለዎ ኣድናቖትን 
ብልጫን ዝገልጽ።
ነቲ ዝተገብረ ምትእትታው ብቐረባ 

ዝከታተሉ ዘለዉ ሰብ ሞያ ሕርሻ ናይቲ 

ንኡስ ዞባን ካልኦት ሓረስቶትን ከም 
ዝጠቕስዎ ድማ፡ ጸሓያዊ ጸዓት እቲ 
እንኮ ብሰንኪ ሃልኪ ነዳዲ ዝባኽን ዝነበረ 
ማልን ጉልበትን ብምትካእ ውሑስን 
ቀጻልን ፍርያት ክህብ ዝኽእል ኣገባብ 
ምዃኑ ብምጥቃስ፡ ኩሎም ሓረስቶት 
ከተኣታትውዎ ይመኽሩ።
ከም ኩሎም ኣብ ካልእ ከባቢታት 

ጋሽ ባርካ ዝርከቡ ሓረስቶት፡ ኣልማዕቲ 
ጀራዲን ሃይኮታ’ውን ንዘካይድዎ 
መስኖኣዊ ሕርሻ ብሓፈሻ ኣብ 
ዘቕርብዎም ፍርያት ድማ ብፍላይ 
ኣሉታዊ ጽልዋ ዝፈጥሩ ሕጽረታት 
ምህላዎም ይጠቕሱ እዮም። ቀረብ ነዳዲ 
ጎሊሑ ዝጥቀስ ጸገም ክኸውን እንከሎ፡ 
ዋሕዲ ጸረ ባልዕ መድሃኒት፡ መቀያየሪ 
ኣቑሑ ሞተረታትን ምክትታል 
ሞያውያንን ድማ ኣቃሊልካ ዘይረኣዩ 
ሕጽረታት ምዃኖም የረድኡ። ጎድኒ 
ጎድድኒ ናይዞም ዝተጠቕሱን ካልኦትን 
ሕጽረታት ምትእትታው ጸሓያዊ ጸዓት 
ኣብ ውሱናት ዓቕሚ ዘለዎም ሓረስቶት 
ጥራይ ተደሪቱ ከይተርፍ፡ ቀረብ ናውቲ 

ጸሓያዊ ጸዓት ክሕሰበሉ ኣጥቢቖም 
ዘተሓሳስብዎ ዛዕባ’ዩ።
ኣብ ከም ብዓል ንኡስ ዞባ ሃይኮታ 

ዝኣመሰሉ ንኡሳን ዞባታት ዘለዉ 

ባህርያዊ ጸጋታትን ሰብ ዝሰርሖም ኣግሮ 
ኢንዱስትሪያዊ ትካላትን፡ ነጸብራቕ 
ናይቲ ኣብ ውሽጢ ዞባ ጋሽ ባርካ ዘሎ 
ንወፍርን ልምዓትን ዘተባብዕ ዕቑር ሃብቲ 
ብምዃኖም፡ እቲ “መሶብ ዕድላት” 
ዝብል ንዞባ ጋሽ ባርካ ዝተዋህበ ስም፡ 
ዞባ ጋሽ-ባርካ ኣብ ዝመረጽካዮ ዓውዲ 
ወፍሪ ብምግባር ፍረ ጻዕርኻ እትረኽበሉ 
ሃብታም ዞባ ምዃኑ ዘመልክት እዩ። 
እንሆ ድማ እዞም ኣብ ንኡስ ዞባ ሃይኮታ 
ኣብ ገማግም ሩባታት ጋሽን ግራሻን ኣብ 
መስኖኣዊ ሕርሻ ተዋፊሮም ዘልምዑ 
ዘለዉ ሓረስቶት፡ ሳላ ውልቃዊ ጻዕሮምን 
ግብረ መልሲ ናይ’ቲ ስቡሕ መሬትን 
ንነብሶም ኮይኖም ንሕብረተሰቦም ዘርብሕ 
ኣበርክቶ ክገብሩ በቒዖም ኣለዉ። ነቲ 
ክንዮ ጠለብ ነበርቲ ሃይኮታ ሓሊፉ ኣብ 
ዝተፈላለዩ ዕዳጋታት ዝበጽሐ ምሩጽን 
ብርኩትን ፍርያት፡ ከምኡ ድማ ብሕጂ 
ተታሒዞም ዘለዉ ናይ ልምዓት መደባት 
ኣብ ግምት ብምእታው ከኣ፡ መስኖኣዊ 
ሕርሻ ዘይተበርበረ ካልእ ሃብቲ ንኡስ ዞባ 
ሃይኮታ ምዃኑ ይምስክረልካ።

ዞባ-ማእከል፡ ጸወታታት ባድሜንተን ዞባ-ማእከል፡ ጸወታታት ባድሜንተን 
ይቕጽል ኣሎይቕጽል ኣሎ

ፈደረሽን ባድሜንተን ዞባ-ማእከል፡ ብምኽንያት መዓልቲ ናጽነት ካብ 23 ግንቦት ኣትሒዙ፡ 
ኣብ ሰለስተ ምድባት ከፋፊሉ፡ ብሓሙሽተ ዓይነት ጸወታታት ውድድራቱ የካይድ ኣሎ። እዚ 
ኣብ ጅምናዝዮም ሃማመተኤ ዝካየድ ዘሎ ውድድራት፡ ብኽልቲኡ ጾታ ውድድራት ትሕቲ 
15 ዓመት፡ ትሕቲ 18 ዓመት፡ ከምኡ’ውን ልዕሊ 18 ዓመት ብድርብን ምትሕንፋጽን እዩ 
ዝሰላሰል ዘሎ።
ትሕቲ 15 ዓመት ደቂ-ተባዕትዮ ኣብ ዘካየድዎ ጸወታ፣ ዓብደልቃድር ኣወልኬር፡ ኣሚናዳብ 

ኣበበ፡ ኤልሻዳይ ሙሴ ንመጋጥምቶም ረቲዖሞም። ኣብ ናይ ደቂ-ኣንስትዮ ድማ፡ ምርያም መ/
ብርሃን፡ ኤሊና ከሰተ፡ ድባብ ዮናስ ተዓዊተን። ትሕቲ 18 ደቂ-ተባዕትዮ ኣብ ዘካየድዎ ጸወታ፡ 
ሴም ማሪቆስ፡ ህያብ ኢሳቕ፡ ኤቨንኤዛር ሙሴ ክዕወቱ እንከለዉ፡ ኣብ ናይ ደቂ-ኣንስትዮ ኸኣ 
ሊንዳ ከሰተ ተዓዊታ። ኣብ ናይ ልዕሊ ዕድመ ድማ፡ ቶማስ እዮብ፡ ሰናይ እዮብ፡ ቅዱስ ዮናስ 
ክዕወቱ እንከለዉ፡ ኣብ ናይ ደቂ-ኣንስትዮ ድማ፡ ዳናይት ፍጹም፡ ዳናይት ብንያም፡ ሃና ሃይለ 
ተዓዊተን።
ውድድራት ባድሜንተን ዞባ-ማእከል፡ ሎሚ ዓርቢን ጽባሕ ቀዳምን ናይ ርብዒ ፍጻመን 

ፍርቂ ፍጻመን ጸወታታት ብምክያድ፡ 15 ሰነ ናይ መዛዘሚ ግጥማት ክከይድ ምዃኑ ህዝባዊ 
ርክባት ናይ’ቲ ፈደረሽን ሓቢራ።

ካልኣይ ዙርያ ግጥማት ሊግ ዓንሰባ ይቕጽልካልኣይ ዙርያ ግጥማት ሊግ ዓንሰባ ይቕጽል
ኣልሳሕል ነጥቢ ተማቒላኣልሳሕል ነጥቢ ተማቒላ

ውድድራት ካልኣይ ዙርያ ግጥማት 
ሊግ ዓንሰባ ኣብ ዝቕጽለሉ ዘሎ ግዜ፡ ብ3 
ሰነ ዓርሞሸሽ ጋንታ ኣልነስር ምስታ ውልዶ 
ተጻወትቲ ሓቚፋ ዘላ ጋንታ ኣልጋሽ ፈለማ 
ተራኺበን። ኣልነስር ዓብላልነታ ዘረጋገጸትሉ 
ቀዳማይ እብረ ጸወታ፡ ካብ ሓበን 
መሓመድ ክልተ ሸቶ፡ ካብ ዓውድ ዳውድ 
ድማ ሓንቲ ሸቶ ረኺባ። ኣብ ካልኣይ እብረ 
ርክበን ግን መስመር ምክልኻሎም ዘደልደሉ 
ኣልጋሽ፣ ኣብ መበል 77 ደቒቕ ካብ ኖብ 
ሰለሞን ሸቶ ኣመዝገበት። ኣብ ተወሳኺ ግዜ 
ካብ ኣልወሲላ ስዒድ ሸቶ ብምድጋም ብጸቢብ 
ውጽኢት 3ብ2 ተረቲዖም። ሓበን መሓመድ 
ካብ ኣልነሰር ድማ ብሉጽ ተጻዋታይ ናይቲ 
ግጥም ብምዃን ተሸሊሙ።
ንብዙሓት ደገፍቲ ኣብ ወጥሪ ዘእተወ 

ንኣልሂላል ምስ ኣልሳሕል ዘራኸበ ዝሰዓበ 

ግጥም፡ ኣብ 10 ደቒቕ ሮቤል ገብረትንሳኤ 
ካብ ኣልሂላል ፈላሚት ሸቶ ንጋንትኡ 
ኣመዝገበላ። ተጻወትቲ ኣልሳሕል ናይ 
ምክልኻል ሓይሎም ኣደልዲሎም ካብ 
ኣልሂላል ንዝመጽእ ፈተነታት ኣብ 
ምፍሻል ተጸምዱ። ቀዳማይ እብረ ጸወታ 
ብመሪሕነት ኣልሂላል ከኣ ተዛዚሙ። 
ድሕሪ ዕረፍቲ ተመሓይሾም ንሜዳ 
ዝኣተዉ ተጻወትቲ ኣልሳሕል፡ ትንፋስ 
ዝኸልእ ምንቅስቓስ ኣንጸባረቑ። ድሕሪ 
ብዙሕ ፈተነ ድማ፡ ኣብ መበል 88 ደቒቕ 
ፋኑኤል ተወልደ ንጋንትኡ ተመዓራሪ ሸቶ 
ኣመዝጊቡ። ኣልሳሕል ከኣ ነጥቢ ተማቒላ 
ንጸወታኣ ዛዚማቶ። ፋኑኤል ተወልደ ካብ 
ኣልሳሕል ድማ ብሉጽ ተጻዋታይ ኮይኑ 
ተሸሊሙ።

ጒዕዞ ተካኢ ደ ብሩነ ናብ ማን.ሲቲጒዕዞ ተካኢ ደ ብሩነ ናብ ማን.ሲቲ
ማንቸስተር ሲቲ፡ ኣብ ዓመተ ስፖርት 

2024-25 ካብ ዝነበራ ክብሪ ወሪዳ፡ ኣብ 
2016-17 ንፐፕ ጓርድዮላ ናብ ኢትሓድ ካብ 
ዘምጽኣቶ ግዜ ብዘይ ዝዀነ ተጠቃሲ ዓወት 
ዝሓለፈታ ዓመት ኮይና ኣላ። ንዝነበራ ክብሪ 
ንምምላስ እምበኣር፡ ኣብ ክራማት ብዙሕ 
ለውጢ ንምግባር ኣንቂዳ ትርከብ። 

ከም መሰረት ዳግመ ምህናጽ ሲቲ ኸኣ፡ 
ኣብ ርእሲ’ቲ ዋንጫ ክለባት ዓለም ንምስታፍ 
ኣብ ትገብሮ ዘላ ምድላዋታ፡ ንኣካፋፋሊ ኤሲ 
ሚላን ተጃኒ ሪኣይንደርስ ብ63 ሚልዮን 
ዶላር ንምፍራም ኣፈናዊ ስምምዕ ገይራ ከም 
ዘላ ተገሊጹ። እዚ ወዲ 26 ዓመት ሆላንዳዊ 
ተጻዋታይ እምበኣር፡ ኣብ ክራማት ናብ 

ሲቲ ዝሰጋገር ቀዳማይ 
ተጻዋታይ ክኸውን ከም 
ዝኽእል እቲ ዝወጸአ 
ሓበሬታ የረድእ።
ደ ብሩነ ካብ 

ሲቲ ተፋንዩ ኣብ 
ዘሎወሉ እዋን፡ መጻኢ 
ጉንዶጋንን ሲላቫን 
ንጹር ኣብ ዘየለወሉ ግዜ፡ 
ምምጻእ እዚ ሆላንዳዊ 
ተጻወታይ ሩፍታ ዝህብ 

ምዃኑ ይንገረሉ። ብዙሓት ወገናት ድማ፡ 
ሪኣይንደርስ ን ደ ብሩነ ተኪኡ ሓላፍነት 
መስመር ምክፍፋል ሲቲ ክስከም’ዩ ይብሉ።
ሃገራዊት ጋንታ ሆላንድ ጽባሕ ቀዳም ምስ 

ሃገራዊት ጋንታ ፊላንድ ንእተካይዶ መጻረዪ 
ጸወታ ዋንጫ ዓለም ንምስታፍ፡ ኣብ ሃገሩ 
ዝርከብ ሪኣይንደርስ፡ ነዚ ምስ ሲቲ በጺሕዎ 
ዘሎ ስምምዕ ኣመልኪቱ ኣብ ዝሃቦ መግለጺ፡ 
“ሓቂ’ዩ ብውልቂ ኣብ ስምምዕ በጺሕና 
ኣሎና፣ ገለ ሒደት ዝርዝራት ግን ተሪፉና 
ኣሎ። ኣብዚ ግዜ’ዚ ተጻዋታይ ኤሲ ሚላን’የ፡ 
ከኽብሮ ድማ ኣሎኒ። እዛ ክለብ እንታይ ከም 
ትገብር ክንርእዮ ኢና። ኪኖዚ ዝብሎ የሎን፡
” ኢሉ።
ጒዕዞ ተካኢ ደ ብሩነ ክኸውን ዝተሓረየ 

ሪኣይንደርስ ኣብዚ ቀረባ መዓልታት ክንጽር 
ትጽቢት ይግበር።

ሮናልዶ፡ ሓደ ሽሕ ሸቶ የቚጽር ሮናልዶ፡ ሓደ ሽሕ ሸቶ የቚጽር 
ዶ ይኸውን?ዶ ይኸውን?

ክርስትያኖ ሮናልዶ፡ ክሳዕ 
ሕጂ ብዘይካ ንሃገራዊት 
ጋንታ ጀርመን ምርታዕ፡ 
ዳርጋ ዘይረትዖ ነገር 
የሎን ክብሃል’ዩ ጸኒሑ፣ 
ብቕድሚ ትማሊ ድማ 
ኣብ ልዕሊ ጀርመን ዓወት 
ኣመዝጊቡ።
ሮናልዶ፡ ኣንጻር ሃገራዊት 

ጋንታ ጀርመን ሓሙሽተ 
ግዜ ክጻወት እንከሎ፡ ኣብ ኵሉ ድማ 
ተረቲዑ ጸኒሑ። ብቕድሚ ትማሊ ግን 
ኣብ ጸወታ ፍርቂ ፍጻመ ነሽንስ ሊግ፡ 
ዓወት ብምምዝጋብ ነዚ ታሪኽ ቀይሩዎ። 
ሮናልዶ፡ ኣብዚ ናይ ብቕድሚ ትማሊ 
ግጥም ኣብ መበል 68 ደቒቕ መዐወቲት 
ሸቶ ኣመዝጊቡ። 
እዚ 40 ዓመት መሊኡ ዘሎ ኮኾብ 

ተጻዋታይ ኵዕሶ እግሪ፡ ንሃገሩ ፖርቱጋል 
ወኪሉ ኣብ ዘካየዶ 220 ግጥማት፡ 137 
ሸቶታት ከመዝግብ እንከሎ፡ ብሓፈሻ 
ድማ 937 ኵዓሳሱ ምስ ሰኪዐት ኣራኺቡ 
ኣሎ። እዚ ሓሙሽተ ግዜ ተሸላሚ ባሎን 
ዲ ኦር ብምዃን ልዕሊ ዅሎም 
ኣውሮጳውያን ተጻወትቲ ጸብለል ኢሉ 
ዝርከብ ፖርትጋላዊ፡ በዚ ኣመዝጊብዎ 

ዘሎ ብዝሒ ሸቶታት እምበኣር ሓድሽ 
ክብረ-ወሰን ንምጽሓፍ እዩ ዝመጣጠር 
ዘሎ፣ ሓደ ሽሕ ሸቶ ምምዝጋብ።
ሮናልዶ፡ ሓደ ሽሕ ሸቶታት ከቚጽር 63 

ሸቶታት ጥራይ’ዩ ዝተርፎ ዘሎ። በሃራት 
ተጻወትቲ ዓለምና ዝነበሩ ፔለን ሮማርዮን 
ሓደ ሽሕ ሸቶታታ ከም ዘመዝገቡ 
ዝንገር’ኳ እንተ ዀነ፡ ወግዓውነት ግን 
የብሉን። እምበኣር ሮናልዶ፡ ነዚ ብዝሒ 
ሸቶታት እንተ በጺሕዎ፡ ኣብ ታሪኽ ዓለም 
ናይ ፈለማ ሓደ ሽሕ ሸቶታት ዘመዝገበ 
ተጻዋታይ ዝብል ክብሪ ክሕዝ’ዩ።
 ዝሓለፈ ወቕቲ ንክለብ ኣልነስር 35 

ሸቶታት ዘቚጸረ ሮናልዶ፡ ኣብ ውሽጢ 
ክልተ ዓመት ነዚ ኽብሪ ክብጽሕ እቲ 
ዝዓብየ ዕላምኡ ኰይኑ ከም ዘሎ ይግለጽ።
እሞ እዚ ናይ ሸቶ ማሽን ነዚ ክብሪ’ዚ 

ይበጽሖ ዶ ይኸውን?

ከምዚ’ውን ኣሎከምዚ’ውን ኣሎ
• ክልተ ሰባት፡ መዛዘሚ ጸወታ 

ሻምፕዮንስ ሊግ ንምዕዛብ ’ን27 ሰዓታት 
ኣብ ሽቓቕ ተሓቢኦም’
ክልተ ኣፍቀርቲ ኵዕሶ እግሪ ዝዀኑ 

ደቂ በልጅዩም፡ ዝሓለፈ ሰሙን ኣብ 
ከተማ ሙኒክ ‘ኣልያንዝ ኣሬና’ ንዝተኻየደ 
ናይ ፍጻመ ጸወታ ሻምፕዮንስ ሊግ ብነጻ 

ንምክትታል፡ ን27 ሰዓታት ኣብ ሽቓቕ 
ከም ዝተሓብኡ ገሊጾም።
 ኔል ረመሬን ሰነ ሃቨርበከን ንተለቪዥን 

በልጅዩም ኣብ ዝሃብዎ መግለጺ፡ ነቲ 
ኣብ መንጎ ፒኤስጂን ኢንተር ሚላንን 
ዝተኻየደ ጸወታ ንምክትታል፡ ቅድሚ 
ሓደ መዓልቲ ናይቲ ጸወታ ናብ ሜዳ ከም 
ዝኣተዉ ሓቢሮም።   
ነቲ ንልዕሊ ሓደ መዓልቲ ኣብ ሽቓቕ 

ዝገብርዎ ግዜ ክዝክሩ እንከለዉ፡ “መጻንሒ 
ዝዀነና ጠዓሞት ነይሩና’ዩ፡ ግዜ ንምሕላፍ 
ድማ ብሞባይልና ንጻወት ነይርና፡” 
ኢሎም። ንሳቶም ወሲኾም፡ “መብራህቲ 
ናይቲ ዝነበርናዮ ሽቓቕ ብምሉኡ ሰዓታት 
ተወሊዑ ነይሩ። ኮፍ መበሊና ምሽው 
ኣይነበረን። ድቃስ ዘይሕሰብ’ዩ። እዚ ኸኣ 
ኣካላውን ኣእምራውን ጸገም ፈጢሩልና፡
” ኢሎም።
እዞም ኣፍቀርቲ ኵዕሶ እግሪ፡ ድሕሪ 

ትጽቢት 27 ሰዓታት፡ ኣብቲ ናይ ጸወታ 
ዕለት፡ ደገፍቲ ዓይኒ ምድሪ ክጥቀሙ 

ምስ መጽኡ፡ ካብቲ ዝነበሩዎ ስፍራ 
ወጺኦም። ካብ ሽቓቕ ምስ ወጽኡ ኮፍ 
መበሊ ንኽሕዙ መስርሕ ምርኣይ ቲኬት 
ክሓልፍዎ ነይሩዎም። ነዚ ዅነታት 
ድማ፡ “ተጠንቂቕና ነቲ ናይ ጸጥታ 
ሓለዋ ተዓዚብናዮ። ውሑድ ኣቓልቦ 
ናብ ዝነበሮ ቦታ ብምኻድ፡ ኣብ ኢድና 

ሒዝናዮ ዝነበረና ተለፎንን ምግብን 
ከም መኸወሊ ተጠቒምና ሰጊርና። 
ኣብ መወዳእታ ድማ ኣብ ውሽጢ 
በጺሕና፡” ክብሉ ገሊጾሞ። 
እቲ ናይ መዛዘሚ ግጥም ብዓወት 

ፒኤስጂ 5ብ0 ክዛዘም እንከሎ፡ 
እዞም ኣብ ሽቓቕ ን27 ሰዓታት 
ዝተሓብኡ ደገፍቲ፡ ደገፍቲ 
ፒኤስጂ ብምንባሮም፡ “ኣብ ዕምርና 
ካብ ዝርኣናዮ ጸወታ ኵዕሶ እግሪ 
እቲ ዝበለጸ’ዩ፡” ብምባል ገሊጾም።
• ንዘይሞተ ተጻዋታይ ዝኽሪ 

ዝገበረት ጋንታ ይቕረታ ትሓትት
ኣብ ላዕለዋይ ሊግ ቡልጋርያ 

እትጻወት ክለብ ኣርዳ ካርድዝሃሊ፡ 
ዝሓለፈ ወርሒ መጋቢት ምስ 
ክለብ ለቨሲክ ሶፍያ ኣብ ዝነበረ 
ጸወታ፡ ነቲ ድሒሩ ብህይወት ከም 
ዘሎ ዝተረጋገጸ ተጻዋታያ ነበር 

ፐትኮ ጋንቸቭ ዝኽሪ ሕልፈት ገይራትሉ።
እዘን ክልተ ክለባት፡ ጸወታ ቅድሚ 

ምጅማረን፡ ብምሉኦም ተጻወትትን 
ዳያኑን ኣብ ማእከል ሜዳ፡ ኣራእሶም 
ብምድፋእ ንኽብሪ ጋንቸቭ ንደቒቕ 
ዝኽሪ ገይሮምሉ። እንተዀነ እቲ ጸወታ 
ቅድሚ ምዝዛሙ ክለብ ኣርዳ ኣብ ናይታ 
ክለብ ገጻት ማሕበራዊ መራኸቢታት፡ 
ጌጋ ሓበሬታ ከም ዝበጽሖም ብምሕባር፡ 
ንስድራቤት ጋንቸቭ ይቕረታ ሓቲቶም። 
እታ ክለብ፡ “ምምሕዳር ክለብ ኵዕሶ እግሪ 
ኣርዳ፡ ንናይ ቅድም ተጻዋታይና ፐትኮ 
ጋንቸቭን ፈተውቱን ካብ ልቢ ይቕረታ 
ንሓትት። ብዛዕባ ሞቱ ጌጋ ሓበሬታ ኢና 
ተቐቢልና። ንሕና ንጋንቸቭ ነዊሕ ናይ 
ጥዕና ዓመታትን ብዓወት ኣርዳ ሓጐስን 
ንምነየሉ፡” ክትብል ጽሒፋ።  
• ደቂ-ኣንስትዮን ቈልዑን ጥራይ 

ክዕዘብዎ ዝተፈቕደ ግጥም
ቅድሚ 14 ዓመት፡ ፈደረሽን ኵዕሶ እግሪ 

ቱርኪ ‘ዕውልና’ ንምብዳህ ደቂ ተባዕትዮ 

ናብ ስታድዩም ንኸይኣትዉ ከልኪሉ።
ፈደረሽን ኵዕሶ እግሪ ቱርኪ፡ ነቲ ስነ-

ስርዓት ዝተሓረሞ ባህሪ ደገፍቲ ንምእላይ፡ 
ንፈነርባቸ ክእግዳ እንከሎ፡ ጸወታ ንምዕዛብ 
ደቂ-ኣንስትዮን ትሕቲ 12 ዓመት 
ዝዕድመኦም ቈልዑን ጥራይ ንሜዳ 
ክኣትዉ ድማ ኣፍቂዱ።
ኣብቲ ፈነርባቸ ኣብ ወርሒ መስከረም 

2011 ኣንጻር ማኒሳስፖር ዘካየደቶ ግጥም 
ድማ፡ 41 ሽሕ ደቂ-ኣንስትዮን ቈልዑን 
ኣብ ሜዳ ብምርካብ ተኸታቲሎሞ።
ፈደረሽን ኵዕሶ እግሪ ቱርኪ፡ ነዚ ውሳነ 

ከሕልፍ ዝተገደደ፡ ደገፍቲ ፈነርባቸ ኣብ 
ወርሒ ሓምለ ኣብ ዘካየድዎ ምሕዝነታዊ 
ግጥም ብዘንጸባረቕዎ ዕግርግር’ዩ። እዛ ኣብ 
ከተማ ኢስታንቡል እትርከብ ክለብ፡ ፈለማ 
ኣብ ሜዳኣ ንእተካይዶ ክልተ ግጥም፡ 
ብዘይደገፍቲ ክትጻወት እኳ ተወሲኑ እንተ 
ነበረ፡ ነቲ ውሳነ ብምፍዃስ ደቂ-ኣንስትዮን 
ቈልዑን ናብ ሜዳ ክኣትዉ ተፈቒድዎም።
ተጻወትትን ኣካየድትን ስፖርት፡ ነዚ 

ኣጋጣሚ ከም ፍሉይ ታሪኻዊ ዕለት 
ከም ዝርእይዎ ብምግላጽ፡ ደስ ዘብል 
ኣጋጣሚ ምንባሩ ክሕብሩ እንከለዉ፡ 
እዚ ኣጋጣሚ ድማ፡ ኣብ ታሪኽ ዓለም፡ 
ናይ መጀመርያ ደቂ-ኣንስትዮን ቈልዑን 
ጥራይ ዝተኸታተልዎ ጸወታ ብምዃኑ 
ተሰኒዱ።

ስፖርትስፖርት
ኣብርሃም የውሃንስኣብርሃም የውሃንስ

ስፖርትስፖርት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሰሓርቲ - 835 ቁ. 115፡ ከባቢ ቤ/ትምርቲ ሰምበል
ጎደና ዓዲ ኣቤይቶ ቁ.315፡ ከባቢ ቤት ክርስቲያን ኣቡነ-ኣረጋዊ
ጎደና 173-18 ቁ.21 ከባቢ ማይ ጃሕጃሕ ጥቓ ህዝባዊ ቢት ንባብ

07113046
08370134
127582

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኪዳነ-ምሕረት
ፋርማሲ ማይ ተመናይ
ቤት መሸታ መድሃኒት ማይ ጃሕጃሕ

06/06/2025

መበል 34 ዓመት ቁ.239 6 ሰነ 2025 - ገጽ 12

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ኢራን፡ ዩራንዩም ምፍራይ ክትቅጽሎ ምዃና ሓቢራ
ላዕለዋይ መንፈሳዊ መራሒ ኢራን 

ኣያቶላህ ዓሊ ካሜኒ፡ ነቲ ኢራን ዩራንዩም 
ከይተማዕብል ዝጠልብ - ብኣመሪካ 
ዝቐረበ እማመ ከም ዝነጸጎ ብምግላጽ፡ 
ሃገሩ ዩራንዩም ናይ ምህብታም መደባ 

ክትቅጽሎ ምዃና፡ ዝሓለፈ ረቡዕ 
ኣፍሊጡ። 
ኣያቶላህ ዓሊ ካሜኒ፡ ኣመሪካን ሃገሩን 

ኣብ ሓድሽ ኑክሌሳዊ ስምምዕ ንምብጻሕ 
ኣብ ዝዛተያሉ ዘለዋ እዋን’ዩ ነዚ መግለጺ 

ዝህብ ዘሎ።
ኣመሪካ፡ ኢራን ዓቐን እተጻርዮ ዩራንዩም 

ናብ ዝተሓተ ደረጃ ምስ እተጉድሎ ወይ 
ከኣ ምሉእ ብምሉእ ደው ምስ እተብሎ፡ 
እቲ ኣብ ልዕሊኣ ኣጽዲቓቶ ዘላ ማዕቀባት 
ከተልዕሎ ምዃና እያ ብተደጋጋሚ 
ትሕብር ዘላ።  
ካሜኒ፡ ኣብቲ ኣብ ዝኽሪ ሞት መስራቲ 

እስላማዊት ሪፓብሊክ ኢራን - ኣያቶላህ 
ሩሆላህ ኮመይኒ ዘስመዖ መደረ ብተወሳኺ፡ 
እቲ ብኣመሪካ ዝቐረበ ኒዩክለሳዊ እማመ፡ 
ምስ እምነት ርእሰ ምርኮሳ ህዝቡ ዝጋጮ 
ምዃኑ ገሊጹ።
ፕረዚደንት ኢራን ማሱድ ፔዘሽክያን 

ኣቐዲሙ ኣብ ዝሃቦ መግለጺ’ውን፡ እቶም 
ንሃገሩ ብምፍራይ ኑክሌሳዊ ኣጽዋር 
ዝኸሱ ወገናት፡ ንምርግጋእ እቲ ዞባ ኣብ 
ሓደጋ ዘእቱ ኣዕናዊ ኣጽዋር ክዝርግሑ 
ይውዕሉ ከም ዘለዉ ሓቢሩ ነይሩ።

ኣመሪካ፡ ንውሳነ ምቁራጽ ግጭት ቓዛ ተቓዊማቶኣመሪካ፡ ነቲ ብባይቶ ጸጥታ ሕቡራት 
ሃገራት ዝቐረበ፡ ኣብ ወሽመጥ ቓዛ ዝካየድ 
ዘሎ ደማዊ ግጭት ብዘይ ዝኾነ ቅድመ 
ኩነት ብቕልጡፍ ደው ክብል ዝጠልብ 
ውሳነ ከም ዝተቓወመቶ ተሓቢሩ።
ኣባላት ባይቶ ጸጥታ ሕቡራት ሃገራት 

ዝሓለፈ ረቡዕ ኣብ ዘካየዳኦ ኣኼባ፡ ኣብ 
ወሽመጥ ቓዛ ዝካየድ ዘሎ ደማዊ ኲናትን 
ጥሜትን ንኸብቅዕ፡ 14 ኣባላት ናይ’ቲ 
ባይቶ ብድምጸን ደጊፈን ነይረን። 
ኣመሪካ ግን፡ ንበይና ነቲ እማመ ከም 

ዘይትቕበሎ ብምግላጽ ኣንጻሩ ስለ 
ዘድመጸት፡ እቲ ክሓልፍ ተስፋ ዝነበሮ 
ውሳነ ብሰንኪ ተቓውሞ ኣመሪካ 
ከይሓለፈ ተሪፉ።
ግዝያዊት ኣምባሳደር ኣመሪካ ኣብ 

ሕቡራት ሃገራት ዶርዝይ ሺያ ኣብ ዝሃበቶ 
መግለጺ፡ እስራኤል ነብሳ ክትከላኸል መሰል 

ከም ዘለዋ ብምጥቃስ፡ እታ ሃገር ዳግማይ 
ናብ ተመሳሳሊ ሓደጋ ንኸይትኣቱ፡ 

ንዕጡቕ ጉጅለ ሓማስ 
ምድምሳስ ከም ዘድልያ 
ገሊጻ።
ኣምባሳደር ቻይና 

ኣብቲ ውድብ ፉ 
ኮንግ ብወገኑ፡ ነቲ ኣብ 
ወሽመጥ ቓዛ ዝፍጸም 
ዘሎ “ኢሰብኣዊ” 
ዝበሎ ተግባራት 
ብምኹናን፡ እስራኤል 
ንኣህጉራዊ ሰብኣዊ 
ሕግን ንውሳነታት 
ሕቡራት ሃገራትን 
ምሉእ ብምሉእ ከም 
ዝጠሓሰቶ ኣዘኻኺሩ።

ሃገራት ዓለም፡ ነቲ እስራኤል ኣብ 

ወሽመጥ ቓዛ እተካይዶ ዘላ ደማዊ ኲናት 
ደው ንምባል ብተደጋጋሚ ይጽውዓ’ኳ 
እንተ ሃለዋ፡ እስራኤል ግን፡ ሓማስ ካብ 
ስልጣን ከይተኣልየ ነቲ ደብዳብ ደው ከም 
ዘይተብሎ እያ ትሕብር ዘላ።
ውድብ ሕቡራት ሃገራት፡ ሰራዊት 

ህንዲ - ኣብ ስታድዩም ብዘጋጠመ 
ጽቕጥቕጥ 11 ሰባት ሞይቶም

ቬትናም፡ ንፖሊሲ ‘ክልተ ቈልዑ’ ኣፍሪሳቶ

ዝሓለፈ ረቡዕ፡ ኣብ ኣፍ ደገ ናይ’ቲ 
ኣብ ካርናታካ - ደቡባዊ ግዝኣት ህንዲ 
ዝርከብ ስታድዩም ብዝተፈጥረ ዕግርግር፡ 
ብውሕዱ 11 ሰባት ክሞቱ እንከለዉ 
ካልኦት 33 ሰባት ድማ ከም ዝቖሰሉ 
ተሓቢሩ።
ኣብቲ 35 ሽሕ ሰባት ጥራይ ዝሕዝ 

‘ኤም ቺናስዋሚ’ ዝተባህለ ስታድዩም፡ 
‘ተጻወትቲ ክሪኬት ቤንጋሉሩ’ ንፈለማ 
እዋን ኣብ ፕሪምየር ሊግ ህንዲ 
ንዝተጐነጸፍዎ ዓወት ንምጽንባል 
ዝተኣኻኸቡ ክሳብ 300 ሽሕ ዝግመቱ 

ደገፍቲ ብምርካቦም፡ እቲ ሓደጋ 
ጽቕጥቕጥ ከም ዝተኸስተ፡ ሰብ መዚ 
ናይ’ቲ ዞባ ኣፍሊጦም።
እቶም ሰብ መዚ ወሲኾም፡ ገለ ካብ’ቶም 

ኣብ ትሕቲ ሕክምናዊ ክትትል ዝርከቡ 
ቁሱላት ኣዝዮም ህሱያት ምዃኖም 
ብምጥቃስ፡ ቁጽሪ ምዉታት ከይውስኽ 
ስግኣታት ከም ዘሎ ሓቢሮም።
ኣብ ህንዲ፡ ህዝቢ ብብዝሒ ኣብ 

ዝተረኽበሎም ቦታታት ጽቕጥቕጥ 
ዘስዓቦ ሞት ከጋጥም እዚ ናይ ፈለማ ከም 
ዘይኮነ እዮም ጸብጻባት ዘመልክቱ።

ቬትናም፡ ነቲ እናነከየ ዝመጽእ ዘሎ 
መጠን ወሊድ ዜጋታታ ንምውጋድ፡ ነቲ 
ካብ ቅድሚ ነዊሕ እዋን ኣተኣታትያቶ 
ዝጸንሐት ክልተ ቆልዑ ጥራይ ናይ 
ምውላድ ፖሊሲ ከም ዘቋረጸቶ ሓቢራ።
ብመሰረት ማዕከናት ዜና ቬትናም፡ 

ካብ ሕጂ ንደሓር፡ ኣብታ ሃገር ዝርከቡ 
መጻምድቲ ዝደለይዎም ብዝሒ ቈልዑ 
ክወልዱ ተፈቒዱሎም ኣሎ።
ሚኒስተር ጥዕና ዳኦ ሆንግ ላን ኣብ 

ዝሃቦ ሓበሬታ፡ እቲ እናነከየ ዝመጽእ 
ዘሎ ብዝሒ መጠን ህዝቢ ናይ’ታ ሃገር፡ 

ኣብ ዝተናውሐ እዋን፡ ንቁጠባውን 
ማሕበራውን ምዕባለ፡ ከምኡ’ውን 
ንሃገራዊ ድሕነትን ምክልኻልን ቬትናም 
ኣብ ሓደጋ ዘእቱ ምዃኑ ሓቢሩ።
መጠን ወሊድ ኣብ ቬትናም ምስ 

ጎረባብቲ ሃገራት - ጃፓን፡ ደቡብ ኮርያ፡ 
ሲንጋፖር፡ ኣካል ቻይና ዝኾና ታይዋንን 
ሆንግኮንግን ክነጻጸር ከሎ ተመሳሳሊ’ኳ 
እንተ ኾነ፡ ብዘለዋ ትሑት ቁጠባዊ 
ምዕባለ ግን፡ ቁጽሪ ብዝሒ ህዝባ ምውሳኽ 
ኣድላዪ ምዃኑ’ዮም ሰበ መዚ ናይ’ታ 
ሃገር ዝገልጹ ዘለዉ።
ኣብ ቬትናም፡ ፖሊሲ ክልተ ቆልዑ ኣብ 

1988 ዝተኣታተወ ኮይኑ፡ ስድራቤታት 
ሳልሳይ ወይ ራብዓይ ቈልዓ ምስ ዝወልዳ፡ 
ብመንግስቲ ዝወሃበን ድጎማን ሓገዝን 
ከም ዝስእና እዮም ምንጭታት ዝሕብሩ። 
ብዘይካ’ዚ፡ እታ ሃገር ኣብ ልዕሊ ጾታ 

ፈልዮም ጥንሲ ዝንጽሉ ስድራቤታት፡ ናይ 
3,800 ዶላር መቕጻዕቲ ወሲና ከም ዘላ 
ኣፍሊጣ።

ብሪጣንያ፡ ንዩክሬን 100 ሽሕ 
ድሮናት ክትህባ ቃል ኣትያ

ብሪጣንያ፡ ኣብ ርእሲ’ቲ ዝሓለፈ ዓመት 
ናብ ዩክሬን ዝለኣኸተን 10 ሽሕ ሰብ 
ኣልቦ ነፈርቲ (ድሮናት)፡ ክሳብ ሚያዝያ 
2026 ኣብ ዘሎ ግዜ’ውን ተወሰኽቲ 100 
ሽሕ ድሮናት ናብታ ሃገር ክትሰድድ 
ምዃና ቃል ኣትያ።
ብሪጣንያ፡ እቲ ሰደድ ናይ’ተን ድሮናት፡ 

ኣብ ቁጠባኣ እወታዊ ድርኺት ይፈጥር 
ከም ዘሎ’ውን ገሊጻ።
ብተወሳኺ፡ እታ ሃገር ተመኩሮ ሰብ 

ኣልቦ ነፈርቲ ዩክሬን ተጠቒማ፡ ወተሃደራዊ 

ሓይሊ ገዛእ ርእሳ ንምዕባይ’ውን መደብ 
ከም ዘለዋ ኣፍሊጣ። 
ፈደረሽን ሩስያ ግን፡ ከም ብሪጣንያ፡ 

ፈረንሳን ጀርመንን ዝኣመሰላ ንዩክሬን 
ዝድግፋ ምዕራባውያን ሃገራት፡ ነቲ ኣብ 
ሞንጎኣን ዩክሬንን ዝካየድ ዘሎ ዝርርብ 
ሰላም ንኸይዕወትን ናይ ገዛእ ርእሰን 
ፖለቲካዊ ኣጀንዳታት ንምዕዋትን ክብላ፡ 
ዩክሬን ብዝሒ ዘለወን ሰብ ኣልቦ ነፈርቲ 
ንኽትጥቀም ይደፋፍኣኣ ከም ዘለዋ 
ወቒሳ።

እስራኤል ናብቲ ወሽመጥ ውሑድ 
ዝዓቐኑ ሰብኣዊ ረድኤት ጥራሕ ክኣቱ 
ብምፍቃዱን፡ ኣብ ልዕሊ መግቢ ዝጽበዩ 
በርጌስ ፍልስጤማውያን ብተመልከተለይን 
ብተደጋጋምን ተዅሲ ብምኽፋቱን ብትሪ 
ኮኒኑዎ።

